
د پوهنې وزارت
د تعليمي نصاب د پراختيا او د ښوونکو د روزنې معينيت

د تعليمي نصاب د پراختيا او درسي کتابونو د 
تاليف لوی رياست



 دا عـ���زت د هـــر افـغـان دى
 هر بچی يې قهرمـــــان دى
ازبـکـــــ���و د  بـــــلـوڅــــ���و   د 
 د تـــرکـمنــــ���و د تـــاجـکـــ���و
 پــاميــري���ان، نـورس���تانيــــان
 هـــم ايمـــاق، هم پشـه ېان
 لـکـه لـمــر پـر ش���نـه آس���مـان
 لـکـ���ه زړه وي جـــاويـــ���دان
 واي���و الله اکبر وايو الله اکبر

افغانس���تـــان دى  دا وطن 
 کور د سولې کور د تورې
 دا وطن د ټول���و کـور دى
 د پښ���تــون  او هــ���زاره وو
 ورس���ره عرب، گوجــر دي
 براهوي دي، قزلباش دي
 دا هيـــ���واد به تل ځليږي
 په س���ينــه کې د آس���يـــا به
 نوم د حق م���و دى رهبـــر

ملي سرود

ليکوالان:
پوهندوی ديپلوم انجنير عبدالمحمد »عزيز« د کابل پوهنتون استاد.

پوهنيار محمد انور »شريفي« د پروان د لوړو زده کړو د انستيتوت استاد.
د مؤلف مرستيال عتيق احمد »شينواری« د تعليمي نصاب د پراختيا او درسي کتابونو د تاليف د رياست علمي غړى.

علمي اډيټ کوونکي: 
دوکتور محمدحسن»سليمي« د پوهنې وزارت د علمي شورا غړى.
پوهندوی ديپلوم انجنير عبدالمحمد »عزيز« د کابل پوهنتون استاد.

پوهنيار محمد انور »شريفی« د پروان د لوړو زده کړو د انستيتوت استاد.

د ژبې اډيتور:
پوهنوال محمداجان »حقپال« د کابل پوهنتون استاد

ديني، سياسي او فرهنګي کميټه: 
- مولوي عبدالصبور عربي

- دکتور محمد يوسف نيازى
- حبيب الله راحل د تعليمي نصاب د پراختيا په رياست کې د پوهنې د وزير سلاکار.

د څارنې کمېټه:
_ دکتور اسدالله محقق د تعليمي نصاب د پراختيا او د ښوونکو د روزنې معين.

_ دکتور شېرعلي ظريفي د تعليمي نصاب د پراختيا د پروژې رئيس.
_ سرمؤلف عبدالظاهر گلستاني د تعليمي نصاب د پراختيا او درسي کتابونو د تاليف لوى رئيس. 

کمپوز او ډيزاين:
وحيدالله»انورزاد« او حميد کريمي

د چاپ د سمون چارې: محمد کبير حقمل د پوهنې وزارت د نشراتو او اطلاعاتو رئيس

ب



ج

بسم الله الرحمن الرحيم

د پوهنې د وزير پيغام
د لوی خدای ډير شکر دی چې انسان يې په احسن تقويم کې پيدا او هغه ته يې د خبرو کولو توان ورکړ او د علم 
او فکر پر گاڼه يې سمبال کړ. ډير درود دې وي د اسلام پر گران پيغمبر حضرت محمد مصطفی چې د انسانيت 

ستر ښوونکی دی او د رحمت، لارښوونې او روښنايۍ پيغام راوړونکی.
ښوونه او روزنه په هره ټولنه کې د بدلون او پراختيا بنسټ دی. د ښوونې او روزنې اصلي موخه د انسان د بالقوه ځواکونو 

فعالول او د هغه د پټو استعدادونو غوړول دي.
درسي کتاب د ښوونې او روزنې په بهير کې يو مهم رکن بلل کيږي چې له نوو علمي بدلونونو او پرمختگونو سره اوږه 
په اوږه د ټولنې له اړتياوو سره سم تاليف کيږي. درسي کتابونه بايد د منځپانگې له مخې خورا بډای وي چې وکړاي 
شي د علومو له نوو لاسته راوړنو سره مل ديني او اخلاقي زده کړې د نوو ميتودونو له لارې زده کوونکو ته وليږدوي.

دغه کتاب چې اوس ستاسو په واک کې دی، د همدغو پورته ځانگړنو پر بنسټ چمتو او تاليف شوی دی. د پوهنې 
وزارت تل زيار باسي چې په هيواد کې تعليمي نصاب او درسي کتابونه د اسلامي ښوونې او روزنې او د ملي هويت د 
ساتلو پر بنسټ جوړ او له علمي معيارونو، نوو روزنيزو ميتودونو او د نړۍ له علمي پرمختگونو سره سم چمتو کړي. 
د زده کوونکو استعدادونه په ټولو اخلاقي او علمي خواوو کې وغوړيږي او په هغوی کې د تفکر او نوښت توان او د 
پلټنې حس پياوړی کړي. د خبرو اترو او پيرزوينې د فرهنگ دودول، د هيواد پالنې او د مينې او محبت د حس پياوړی 

کول، بښنه او پيوستون د پوهنې د وزارت نورې غوښتنې دي چې ښايي د لوست په کتابونو کې ورته پام وشي.
درسي کتابونه د ښه او مسلکي ښوونکي له درلودو پرته نشي کولای ټاکل شوي موخې ترلاسه کړي. ښوونکی د 
ښوونې او روزنې يو مهم جزء او د ښوونې او روزنې د پروگرامونو پلي کوونکی دی. د هيواد له ژمنو او زړه سواندو 
ښوونکو څخه، چې د تورتم او ناپوهۍ په وړاندې يې جگړه خپله دنده گرځولی، دوستانه هيله لرم د تعليمي نصاب 
په دقيق او مخلصانه تطبيق کې د هيواد ماشومان، نجونې او تنکي ځوانان د پوهې، اخلاقو او معنويت لوړو څوکو ته 

ورسوي.
د هيواد د زده کړې د نظام بری د خلکو له جدي مرستو پرته امکان نه لري. له دې امله له ټولو قشرونو او د ملت له 
شريفو خلکو، په تيره بيا له کورنيو او د زده کوونکو له درنو اولياوو څخه هيله لرم چې د معارف د موخو د لاسته راوړو 
په برخه کې له هيڅ ډول مرستې څخه ډډه ونه کړي. دغه راز له ټولو ليکوالو، پوهانو، د ښوونې او روزنې له ماهرينو او 
د زده کوونکو له محترمو اولياوو څخه هيله کيږي چې په خپلو رغنده نظرونو، وړانديزونو او نيوکو د درسي کتابونو په 

لاښه والي کې د پوهنې له وزارت سره  مرسته وکړي.
لازمه بولم له ټولو ښاغلو مؤلفانو، د پوهنې وزارت له اداري او فني کارکوونکو او له ملي او نړيوالو بنسټونو څخه، چې 

د دغه کتاب په چمتو کولو، چاپولو او ويش کې يې زيار ايستلی او مرسته يې کړې، مننه وکړم.
په پای کې له لوی خدای څخه غواړم چې په خپله بې پايه مهربانۍ له موږ سره د پوهنې د سپيڅلو ارمانونو په لاسته 

راوړلو کې مرسته وکړي. انه سميع قريب مجيب.
د پوهنې وزير

دوکتور اسدالله حنيف بلخي

سريزه 

ښکاره او روښانه خبره ده چې کيميا تجربي او حياتي علم دى چې په معاصرو علومو کې 
خاص ارزښت لري. زموږ د گران هېواد افغانستان په تعليمي نصاب کې کيميا د يو مستقل 
مضمون په توګه د اووم ټولگي څخه په عمومي ښوونځيو کې پيل کيږي او څنگه چې دا 
علم د مادې څخه بحث کوي؛ پردې بنا په دې ټولګي کې د مادې او د هغې د ځانګړتياوو په 
اړه بحث صورت نيولى او لاندې موضوعگانې د اووم ټولگي په کيميا د مطالبو په لړليک 

کې ځاى شوي دي.
لومړی څپرکی د مادې او د هغې د خواصو په اړه بحث کوي، او د مادې د بنسټيزو ذرو، 
د مادې فزيکي خواص او د مادې په خواصو د تودوخې اغېزي په اړه معلومات وړاندې 

شوي دي.
دوهم څپرکى د مادې ډولونه روښانه کوي، په عمومي ډول د مخلوطونو، د مخلوطونو د 
ډولونو په شکلونو کې د موادو انحلاليت او خالصو موادو )مرکب او عنصر( په اړه معلومات 

وړاندې شوي دي.
کيمياوي  د  روښانه شوي.  معادلې  کيمياوي  او  تعاملونه  کې  دريم څپرکى  په  کتاب  دې  د 
معادلو، کيمياوي تعاملونو او مرکبونو جوړېدل، د کيمياوي تعاملونو ډولونه او د کيمياوي 

معادلو توازن په اړه معلومات وړاندې شوي دي.
هايدروجن،  د  توضيح شوي دي،  عناصر  مهم  ژوند کې  په  زموږ  په څلورم څپرکي کې 
اکسيجن، کاربن او نايتروجن په اړه معلومات وړاندې شوي دي، د هر څپرکي په متن کې 
ذکر شوي مطالب د زده کوونکو د پوهې او د پوهې د تحکيم په غرض کړنې وړاندې شوي 
دي، تر څو زده کوونکي د هغوى تر سره کولو په پايله  کې د ښې زده کړې څخه برخمن شي 
او هم د هر څپرکي په پاى کې د مطالبو لنډيز او نا حل شوې پوښتنې ليکل شوې دي چې 
زده کوونکو سره د درسي موضوعگانو په پوهېدلو کې مرسته کوي. په دې کتاب کې ټول 
ذکر شوي مطالب ډېر ساده او د ټولو لپاره د پوهېدو وړ ليکل شوي دي چې د زده کوونکو 

په زده کړې کې به  گټور واقع شي او د هغوى مهارت به په دې برخه کې لوړ شي.

لومړى څپرکى

ماده او خواص يې
تاســې په خپــل چاپيريال کې ميز، څوکۍ، تيږه، لرگى، د اوبو بړاســونه، 
هوا او نور وينئ، دا ټول جســمونه او په خپله تاســې له مادې څخه جوړ 

شوي ياست.
دا مواد د جنس، څيرې )شکل( حجم او کتلې )مقدار( له مخې يو له بل 
سره توپير لري. په دې څپرکي کې ماده، د مادې تعريف، د مادې ډولونو 
او خواصــو په باره کې معلومات تر لاســه کوئ او هــم د باندينيو لاملونو 

)تودوخې او فشار( اغېزې پر موادو زده کوئ.

د )١-١( شکل: زموږ د شاوخوا ځينې مواد

د )٢-١( شکل: ښيښه يې شيان

مـاده
انسانانو له پخوا زمانو راهيسې کيميا پېژندله، ماده يې چې د کيميا د علم عمده 
بحث دی، د خپلې گټې او کارونې په موخه بدلوله او له هغې څخه يې د خپلې 
خوښــې ماده يا توکي جوړول؛ د بېلگې په ډول: د څارويو له پوستکو څخه د 
څرمنې جوړول، له شېدو څخه د مستو جوړول او داسې نور، دا بدلونونه يو راز 

کيمياوي بدلونونه دي چې د کيميا علم يې څېړي او مطالعه کوي يې.
په دې توگه ويلاى شــو، کيميا هغه پوهه)علم( ده چې د مادې له جوړښت، 

خواصو، ترکيبونو او په هغې کې د رامنځته شوو بدلونو څخه بحث کوي.

)٣-١( شکل: ښيښه يي او پلاستيکي ميلې

مختلف جسمونه چې له کوچنيو ذراتو جوړ دي، د مادې په نوم يادېږي. يا 
په بل عبارت هر شى چې کتله ولري او په فضا کې ځاى ونيسي، ماده بلل 
کېږي، د اجسامو مشابهت او توپير د هغوى په جوړېدونکو ذراتو پورې اړه 

لري چې جسم د هغوې څخه جورشوي دي لکه: د )١-١(شکل شيان.

آيا هوا ماده ده؟

               فعاليت
د باسکټبال دوه توپونه په مساوي توگه له هوا څخه ډک او په حساسه تله کې يې کېږدئ، کتلې يې پرتله او يادداشت کړئ. بيا د 

يوه هوا وکاږئ او يو ځل بيا يې پرتله کړئ. تاسې به څه وگورئ؟

)٤-١( شکل: د هوا د کتلې معلومول

                              )٥-١( شکل: د اوبو د کتلې معلومول   

               فعاليت
په يوه تله کې دوه تش او مســاوي گيلاســونه کېږدئ، کله چې د تلې شــاهين 

برابر شو نو په يوه گيلاس کې اوبۀ واچوئ. څه به ووينئ؟ 
ولي د تلې شاهين بدلون موندلى؟ دليل يې بيان کړئ.

آيا اوبه ماده ده؟

څرنگه چې په )٢-١( شکل کې گورئ ښيښه يي گيلاسونه، ښيښه يي بوتل، د کړکۍ ښيښې...   او نور 
د شکل له مخې توپير لرى او د جنس له مخې يو شان دي او له يو مادې څخه جوړ شوي دي.

هغــه جســمونه چې د شــکل له مخې مشــابه او لــه مختلفو موادو څخــه جوړ شــوي دي، مثالونه يې 
پلاستيکي او ښيښه يي ميلې په )٣-١( شکل کې وگورئ.

)٦-١( شکل: د مسو اتومونه

)٨-١( شکل: د اوبو ماليکولونه
)٩-١( شکل: د کاربن ډای اکسايد گاز

د مادې ذرې )اتومونه او ماليکولونه(
د شــپږم ټولگي له ســاينس څخه پوهېــږئ چې ماده )عنصــر او مرکب( له 
اتومونــو او ماليکولونــو څخــه جوړه شــوې ده. د مــادې جوړوونکې ذرې 
اتومونه يا ماليکولونه دي. هغه مواد چې له يو شان اتومونو څخه جوړ شوي 
دي، د عنصر په نوم يادېږي؛ لکه: د مســو او اکســيجن عناصر چې شکلونه 

يې په لاندې توگه ښودل شوي دي:
د يوه عنصر کوچنى ذره چې د همغه عنصر ځانگړتيا دې

ولري او د چارج څخه خنثى وي د اتوم په نامه يادېږي.

 د ټولــو مرکبونــو کوچنــی جوړوونکــې ذرې ماليکولونــه دي او د مرکب 

ماليکــول د دوو يــا څو مختلفو عناصــرو د اتومونو له يو ځــاى کيدو څخه 
جوړ شوي وي.

 )٧-١( شکل: د اکسيجن ماليکولونه

د اکسيجن گاز

اکســايد  ډای  کاربــن  د   

ماليکولونه

 اوبه

 د مادې د ذراتو ترتيب او فزيکي حالت

 لکه چې په تير لوســت کې مو ولوســتل، مواد له کوچنيو ذراتو )اتومونو، ماليکولونو( څخه جوړ شوي 
دي او د هغــوی ترمنــځ د جــذب قوه وجود لري چــې د مادې د داخلي جاذبې په نــوم يادېږي. د ذراتو 
ترمنــځ واټــن او د جاذبې قوه په مختلفو موادو کې ســره توپير لري؛ نو له دې کبلــه ماده په دريو فزيکي 

حالاتو پيدا کېږي.

د مادې حالت
تاســې چې په کوم ځاى کې ژوند کوئ، هلته ماده په درېو )جامد، مايع او گاز( حالتونو ليدلی شــئ چې 

په لاندې توگه معرفي کېږي.
  

 اتومونه او ماليکولونه کوچنۍ ذرې دي

 د اتوم ذره دومره کوچنۍ ده چې که ډير زيات شــمير يې ســره يو ځاى شي د مادې يوه ډيره کوچنۍ ټوټه 

به ترې جوړه شــي. که په باريک پنســل د سپين کاغذ پر مخ يو نقطه کېښودل شي، دا نقطه به د زرگونو 
ميلياردونو د کاربن له اتومونو څخه جوړه شوې وي.

همدارنگه که يو څاڅکي اوبه د نړۍ پر انســانانو په مســاويانه توگه ووېشل شي، هر چاته به زر ميليارده 
ماليکوله ورسېږي.

 )١٠-١( شکل: يو پنسل او د هغې 
رسم شوي ټکې

)١٢-١( شــکل: د اوبــو نيم ډک 

شــوى ســلندر د تيږې له اچولو نه 

مخکې او وروسته 

               فعاليت
د جامداتو حجم

يوه ټوټه تيږه را واخلئ او فشــار ورکړئ، آيا شــکل به يې بدل شي؟ او که دا ټوټه په اوبو لرونکي سلندر کې واچوئ 
چې اوبه يې تر نيمايي پورې وي؛ نو څه به ووينئ؟ ولې د سلندر د اوبو حجم لوړيږي؟

جامد حالت
زموږ په چاپيريال کې  ځينې مواد؛ لکه: تيږې، لرگي، اوسپنه او نور شته چې 
د ټاکلى شــکل او حجم لرونکي دي. د دې موادو د جوړونکو ذرو ترمنځ د 

جذب قوه زياته او فاصله کمه ده.
دا ذرې خپل ځاى نه بدلوي او سره نږدې وي؛ نوموړي حالت د مادې جامد 

حالت بولي.

)١١-١( شکل: د مادې جامد حالت 

)١٤-١( شکل: له اوبو څخه پر نيم ډک بوتل فشار راوړل شوى دى.

                فعاليت
د مايعاتو حجم

1- يو پلاستيکي بوتل له اوبو څخه ډک کړئ.
2- سر يې په سرپوښ بند او ټينگ وتړئ، بيا بوتل ته 

فشار ورکړئ، ليدلي بدلونونه يادداشت کړئ.
3- که پلاستيکي بوتل تر نيمايي پورې له اوبو څخه 
ډک کړئ او فشار پرې راوړئ، په دې صورت کې به 

کوم بدلون گورى؟ خپلي ليدني يادداشت کړئ.

مايع حالت 
مايعات هم له کوچنيو ذراتو څخه جوړ شوي چې د ذراتو ترمنځ يې د جذب قوه د جامد حالت په پرتله 
لږه او واټن يې ډير دی، د مايعاتو ذرې تل د حرکت په حالت کې دي، اوبه، شــيدي، مايع غوړي، تيل 

او نور د ټاکلى حجم لرونکي دي؛ خو ټاکلى شکل نه لري او خو ځنده وي.

)١٣-١(  شــکل: له مايعاتو 

څخه ډک لوښي

)١٧-١( شکل: د فشار په وسيله د گازونو د حجم بدلون

               فعاليت
د گازونو د حجم بدلون

دشــربت تش پلاستيکي بوتل سرښه کلک وتړئ، بيا د 
يوه لاس په واســطه ورباندې فشــار راوړئ، څه به پېښ 
شي؟ آيا ستاســې له نظره گازونه ټاکلى شکل او حجم 

لري؟

د گازونو د ذراتو ترمنځ د جذب قوه د مايعاتو په پرتله لږه او فاصله يې زياته وي؛ نو د ذراتو د حرکت چټکتيا يې 
زياته ده. د اوبو بړاسونه، هوا او نور چې ټاکلى شکل او حجم نه لري،  د گاز حالت لري.

       		  )١٥-١( شکل: له هوا څخه ډکه پوکاڼۍ	

گاز حالت
د گاز حالت هم د مادې له دری گونو حالاتو څخه يو حالت دى.

)١٦-١( شکل: د گاز ذرې

د مادې حالات او تودوخه
د مــادې پــر دری ګونو حالاتو د تودوخې اغېزې څه دي؟ أيا انرژي د مادې فزيکي حالت بدلوي؟ لکه 
څنگــه چې د مادې په درې گوني حالت کې مو ولوســتل، د جامداتو، مايعاتــو او گازاتو د ذراتو ترمنځ 
د جاذبــې قــوه توپېر لري. په همدې ډول تودوخه هم پر مــوادو اغېزه کوي او د مادې د فزيکي حالت د 

بدلون لامل گرځي.

د اوبو درې ګوني حالتونه
کــه يــو مقدار اوبه په يوه لوښــي کې واچوو او په يخچال کې يې کېږدو، يو څه وخت وروســته ولې اوبه 

)مايع( په يخ )جامد( حالت بدليږي؟
او که يخ ته په يوه لوښي کې تودوخه ورکړئ، ولې يخ )جامد( په اوبو )مايع( بدلېږي؟

کله چې اوبو ته ډيره تودوخه ورکړل شي، ولى په بخار بدلېږي؟
لامــل يــې دادى چــې د تودوخې په اغېــزه د مادې د ذراتو ترمنــځ د جذب قوه کمېــږي، په نتيجه کې 
ماليکولونه له يو بل څخه ليرې کېږي او په حرکت راځي، يعنې جامد يخ په مايع اوبو بدلېږي، په همدې 

توگه د تودوخې له کبله مايع اوبه په بخار بدلېږي.

د موادو پر حجم د تودوخې اغېزه
آيا کله مو پام شــوى چې که چيرې د کوم بوتل فلزي ســر پوښ خلاص نشــي؛ نو په  گرمو اوبو کې په 

داخلېدو سره خلاص شوى وي.

)١٨-١( شکل: په دوبي او ژمي کې د برېښنا مزي

دوبي   ژمى

)٢٠-١( شکل: الف- دسيمابو انبساط دتودوخې له کبله
ب- د سيمابو انقباض د سړښت په وخت کې

                فعاليت
د پارې )سيمابو( انبساط او انقباض

 که يو ترماميتر په اېشيدلو اوبو کې داخل شي، د هغه مايع سيماب پورته 
حرکت کوي او لوړېږي. ولې سيماب په ښيښه يي نل کې پورته ځی؟

 اوس کــه ترماميتر ديــخ ټوټو په منځ کې ورداخــل کړو څه ليدلي 
شئ؟ لامل يې بيان کړئ.

)١٩-١( شکل: د تودوخې له کبله د هوا انبساط

ولې د برېښــنا مزي د برېښــنا په ستنو کې )١٨-١ شکل( په ځوړند ډول تړي؟ دې ډول پېښو او دې ته د 
ورته نورو پېښو لاملونه څه دي؟

په دې لوست کې د موادو پر حجم باندې د تودوخې اغېزې زده کوئ، پورتنيو او دې ته ورته نورو پوښتنو 
ته ځواب ورکولاى شئ.

 
انبساط او انقباض

د ښيښــه يي بوتل په ســر کې يوه پوکاڼه له )١٩-١( شکل سره سمه کلکه و تړئ او بوتل په ايشيدلو اوبو 
کې کېږدئ، څه ډول پېښه به وگورئ؟

د تودوخې په زياتيدو د جســمونو حجم انبســاط کوي، حجم يې زياتيږي او د 
تودوخې په کميدو د جسمونو حجم انقباض کوي او حجم يې کمېږي.

بالف

ليــدل کېــږي چــې د بوتل داخلــي هوا د 
تودېــدو له املــه د پوکاڼې حجــم زياتوي. 
ســبب يــې دا دى چــې د هوا )مــادې( د 
ماليکولونــو ترمنــځ فاصلــه د تودوخې له 

امله زياتېږي.

              فکر وکړئ
تجربې عملي کړئ او لاندې پوښتنې ته ځواب ورکړئ:

 أيا د مايعاتو تودول د تبخيرعمليه گړندي کوي؟

                فعاليت
 أياد پراخ لوښي اوبه ژر تبخيرېږي که د تنگ؟

 که مينځل شوې جامې د باد په مقابل کې و ځړول شي په وچيدويې څه اغېزه  لري؟

بړاس او تراکم
د لومړنــۍ دورې په ســاينس کې مــو زده کړي چې د مايع بدليــدل په بړاس، 
بړاس کيدل بلل کېږي.  په دې ټولگي کې لولئ چې اوبه او نور مايعات څنگه 
تبخيرېږي. دا موهم ويلي دي چې د اوبو ماليکولونه يوبل جذبوي. د اوبو او يا 
کومې بلې مايع ماليکولونه چې په سطح کې واقع دي، د داخلې ماليکولونو په 
واسطه جذبېږي، له دې کبله له مايع يا اوبو څخه په اسانۍ جلا کيداى نه شي 

تر څو هوا ته پورته شي. )٢١-١( شکل.
په دې حالت کې کله چې د مايع ماليکولونه په پرله پسې توگه په چټکۍ سره 
په حرکت کې وي، داخلي ماليکولونه د ســطحې له ماليکولونو ســره ټکر 

کوي او ضربه وارد وي )٢٢-١( شکل.
 که په ســطحي ماليکولونو وارده شــوې قوه نظر د ماليکولونو ترمنځ د جذب 
قــوې څخه زياته وي. ماليکولونه د مايع له ســطحې څخه جلا او هوا ته پورته 

کېږي. په دې توگه مايع په بړاس تبديلېږي. )٢٣-١( شکل.
د مايعاتو تبخيريدل د حرارت په ټولو درجو کې ترسره کېږي.

د اړوندي تودوخي او فشــار لاندې بړاســونه ســره نږدې کيږي دماليکولونو 
ترمنځ يې واټن کم او د جذب قوه يې زياتېږي. په دې ډول بړاسونه په مايع او 
مايع په جامد بدلېږي چې دې ډول عمليې ته تراکم وايي؛ د بيلگې په توگه: 

د اوبو بړاسونه په وريځ، باران او واورې بدليږي.

)٢١-١( شــکل: د اوبــو ماليکولونه د 
مايع په سطح جذبېږي.

لاندينــۍ  مايــع  د  شــکل:   )٢٢-١(
ماليکولونه د ســطحې پــه ماليکولونو 

ضربه وهي.

شمير  يو  ــو  اوب د  شکل:   )٢٣-١(
ماليکولونه هوا ته پورته کېږي.

)٢٤-١( شکل: د اوبو جامد او مايع حالتونه يو د بل په خوا کې

د مادې خواص
تاســې په تيرو درســونوکې ولوستل چې د تودوخې په اغېزه يخ)جامد( په اوبو )مايع( تبديلېږي. دې ډول 

بدلون ته فزيکي بدلون وايي.

د يوه بدلون پېژندل هر مهال دومره آســانه نه وي، کېدای شــي چې د نورو خصوصياتو له بدلون ســره 

هــم يوځاى وي. د مادې خواص په دوه ډولــه دي. فزيکي خواص او کيمياوي خواص. په دې څپرکي 

کې فزيکي خواص او په دريم څپرکي کې کيمياوي خواص )په کيمياوي تعاملونو کې( لوستل کېږي.

د مادې فزيکي خواص

که موږ د اوبو درې گونى حالتونه )جامد، مايع او گاز( په نظر کې ونيسو نو په دريو واړو حالتونو کې اوبه 

دي؛ خو ظاهري بڼه يې سره توپير لري. په هغه بدلونونو کې چې د مادې اصل بدلون ونه کړي او يوازې 

په ظاهر کې يې بدلون راشي، د فزيکي بدلونونو په نامه يادېږي.

په دې ټولگي کې به يې ځينې خواص ولولو.

خوند )ذايقه(
)٢٦-١( شکل ته وگورئ، أيا ټولې ميوې )چې په شکل کې ليدل کېږي( 

يو ډول خوند لري؟ د بورې او مالگې خوند څه ډول دى؟
خالصې اوبه خوند نه لري او د موادو خوندونه يو له بل سره توپير 

لرى. د خوند په واسطه مواد يو له بله جلا کولاى شو.

پــام: په ياد ولرئ چــې د کيمياوي موادو 
خونــد، ونه څکئ ځکــه ځينې يې 

زهري وي.

)٢٥-١( شکل: ميوي په مختلفو رنگونو

 رنگ
رنگ د مادې د فزيکي خواصو له ډلې څخه دى چې د موادو په پيژندلو کې ورځنې کار اخېستل کېږي.
د بېلگې په توگه: خالصې اوبه بې رنگه وي او شــيدې ســپين رنگ لري. مختلف مواد مختلف رنگونه 

لري.

ميــوې  مختلفــې  شــکل:   )٢٦-١(
مختلف خوندونه لري



  14 

بوی
مختلف مواد مختلف بويونه لري؛ د بېلگې په توگه: گلان چې ډېر زيات يې ښه بوى لري.

)٢٧-١( شکل: هر گل جلا رنگ او بوى لري

خالصې اوبه بوى نه لري. ځينې مواد تخرېش کوونکى بوى لري.
پام: پام کوي چې کيمياوي مواد بوى نه 
کړئ، ځکه ځينې کيمياوي مواد زهري 

بوى لري.

ځلا
ځلا د فلزاتو فزيکي خاصيت دى. ځينې 
فلزات ځلا لرونکي وي؛ لکه: ســره زر، 
سپين زر او نور او غير فلزات ځلا نه لري. 

لکه: سکاره)کاربن(، سلفر او نور.

)٢٨-١( شکل: له سرو زرو څخه جوړې شوې گاڼې

)٢٩-١( شکل: د يخ دويلي کيدوټکي 
اندازه کول 

)٣٠-١( شکل: د اوبو د ايشيدو ټکى 
اندازه کول

د مادې شکل او اندازه
د ډېــرو جامدو جســمونو ظاهري بڼه غير هندســي او غير منظمه وي؛ خو 
ځينې يې منظم هندســي شکل لري. تاســې په لومړنۍ دوره کې د هندسي 
جسمونو په اندازه کولو )اوږدوالي، مساحت او حجم( بلد ياست؛ د بېلگې 

په توگه: د مکعب حجم په لاندې ډول محاسبه کوو:
ارتفاع × عرض × طول = د مکعب حجم

دويلې کيدوټکى
د تودوخې هغه درجه ده چې يوه ماده په هغې کې ويلې کېږي؛ د ســاري په توگه: 
د تودوخې په واســطه يخ په يو اتموســفير فشــار او 0oC د سمندر په سطح کې 

ويلې کېږي.

د اېشيدو ټکى
د تودوخې هغه درجه ده چې يوه مايع په کې په اېشــيدو راځي، اوبه د ســمندر په 

سطح کې په يو اتموسفير فشار او 100oC کې په اېشيدو راځي.

اوس پــه دې ټولگــي کې کوم اجســام چې هندســي منظم شــکلونه ونه لري په لانــدې توگه يې حجم 
معلوموو.

)٣١-١( شکل:  مکعب

               فعاليت
د يوه غير هندســي جامد جسم د حجم 

معلومول
د اړتيــا وړ لــوازم او مــواد:  درجه لرونکى 

سلندر، اوبه، د تيږې ټوټه او تار.
کړنــاره: يــو درجــه لرونکى ســلندر ترنيمايي 
پورې له اوبــو څخه ډک کړئ، وروســته يوه ټوټه 
تيــږه په تار وتړئ او په کراره يې په ســلندر کې ننه 

باسئ، وگورئ چې څه پېښېږي؟
د تيږې حجم په ســلندر کې د بيځايه شــوو اوبو د 
حجم له مخې پيدا کړئ. د سلندر درجه بندي په 
)mL( وي. د تيــږي حجم به هم په )mL1(  وښــودل 

شي. 
 د تيږو څو نمونې په پورته توگه وازمويئ او حجمونه يي يادداشت کړئ.

 mL/g د کثافت واحد گرام في سانتي متر مکعب يا گرام في ملي ليتر دى)١(.
 کثافت د تودوخې له بدلون سره سم بدلون مومي.

مثال: د يوې تيږې کتله 20g  او حجم يې 5mL دى کثافت يې پيدا کړئ.حل:

d=m
V د کثافت فورمول په انگليسي تورو دا رنگه دى.

d کثافت، m کتله او V له حجم څخه نماينده گي کوي. کثافت په فزيک کې لوستل کېږي.

کثافت
د يوه جسم د کتلې مقدار د حجم پر يو واحد د همدې جسم د کثافت په نامه يادېږي.

 کثافت دلاندې فورمول په واسطه محاسبه کېږي:

)٣٢-١( شکل: درجه لرونکى سلندر

   کثافت =
د جسم کتله  
د جسم حجم

1- يو ملي ليتر له يو سانتي متر مکعب سره مساوي دى.

 د جسم کتله
د جسم حجم

=کثافت  
mL/g4

mL5
g20
== يا  

mL
g4

لامبووهونکي او غير لامبووهونکي جسمونه
١- لامبووهونکي جسمونه 

1 په 4oC کې( په نسبت کم وي د اوبو پرمخ لامبووهي، 
  g  
mL(هغه جسمونه چې کثافت يي د او بو 

لکه: وچ لرگى، غوړي او نور.
٢- غير لامبووهونکي جسمونه

هغــه جســمونه چې کثافت يي د اوبو په پرتله زيــات وي، غير لامبووهونکي دي او په اوبو کې ډوبېږي؛ 
لکه: تيږه، اوسپنه، مس او نور.

دتودوخي هدايت )انتقال(:
د تودوخــې تېرونــه د موادو فزيکي خاصيت دى. فلزات تودوخې ته هدايت ورکوي، کله چې يوه څوکه يې 
توده شــي بلې څوکې ته يې هم تودوخه رســېږي. هغه جسمونه چې تودوخې ته هدايت ورکوي د تودوخې 
هادي بلل کېږي، لکه: اوســپنه، المونيم او نور او هغه جســمونه چې تودوخه نه تيروي د غير هادي يا عايق 

جسمونو په نامه يادېږي.

                فعاليت
د لامبووهونکو او غير لامبووهونکو جسمونو پرتله کول

د اړتياوړ لوازم او مواد:  درجه لرونکى سلندر، د خاوروتيل، مايع غوړي، د اوسپنې ټوتې، مس، تيږې او تار. 
کړنلاره

 د مايعاتــو حجــم لکه: د خاوروتيل او غوړي په درجه لرونکي ســلندر کې معلوم کــړئ، کتله يې په تله کې معلومه کړئ او 
بيايې کثافت پيدا کړئ.

د جامدو جســمونو کتلې لکه: د اوســپنې ټوټې، مس او تيږې د تلو په واسطه او حجم يې د درجه لرونکي سلندر په واسطه 
پيدا کړئ، په پاى کې نوموړي مواد د کثافت له مخې پرتله کړئ چې کوم يويې لامبووهونکى او کوم يويې غير لامبووهونکى 

دى.

                فعاليت
د کثافت اندازه کول

په يوه تله کې د يوې ټوټې تيږې کتله معلومه کړئ )مقدار يي پيدا کړئ(، وروســته يي حجم په درجه لرونکي ســلندر کې معلوم 
او په پاي کې يې کثافت په پورته ډول پيدا کړئ.



  18 

)٣٣-١( شکل: د فلزونو حرارتي هدايت

)٣٤-١( شکل: له تاوده جسم څخه ساړه جسم ته تودوخه تيريدنه

               فعاليت
که د اوسپنې يا مسي سيم يوه څو که د څراغ لمبې ته ونيسئ څه به پېښ شي؟ 

هادي جسمونه په درېو طريقو سره تودوخه تيروي:
١- د تودوخې تشعشع 

تودوخه د تشعشع په واسطه له يوه جسم څخه بل جسم ته تيرېږي؛ لکه: د لمر تودوخه چې د تشعشع په واسطه 
ځمکې ته رسېږي چې %50 يې د ځمکې په واسطه جذبېږي.

٢- د تودوخې هدايت د هادي جسمونو په واسطه.
٣-د تودوخې هدايت د بهير په واسطه له تاوده جسم څخه ساړه جسم ته.

که خپل لاس پر يخ کېږدئ، لاس به مو يخ شــي؛ ځکه چې تودوخه له لاس څخه يخ ته انتقالېږي که 
سوړ جسم له تاوده جسم سره په تماس کې شي سوړ جسم به تود شي ځکه چې تودوخه له تاوده جسم 

څخه ساړه جسم ته انتقالېږي.



د لومړي څپرکي لنډيز
 هر شى چې کتله ولري او د فضا يوه برخه ونيسي، ماده بلل کېږي.

 ماده د اتومونو او ماليکولونو په نوم له کوچنيو ذرو څخه جوړه شوې ده.
  د يوه جسم ټولې ذرې چې همغه جسم يې جوړ کړى وي د هغه جسم د کتلې په نامه يادېږي.

 ماليکول د مرکب کوچنۍ ذره ده چې د هغه مرکب خاصيت لري او د برېښنايي چارج له امله خنثى 
دى.

 ماده په درېو حالتونو پيدا کېږي: جامد، مايع او گاز.
 د مادې فزيکي خواص د مادې ظاهري حالت بيانوي.

 د حجم په واحد کې د مادې مقدار)کتلې( ته کثافت وايي.
 د مادي جسم د کتلې مقدار تقسيم په حجم باندې د کتلې د کثافت په نامه يادېږي.

 هغه جسمونه چې له اوبو څخه يې کثافت کم وي، لامبووهونکي جسمونه دي.
 هغه جسمونه چې له اوبو څخه يې کثافت زيات وي غير لامبووهونکي جسمونه دي.

 19  

د لومړي څپرکي پوښتنې 
لاندې پوښــتنوته ځير شــئ، ســمې يې د )س( او ناســمې يي د )نا( پر تورو په نښــه، او 

کومې جملې چې سمې نه دي، سمې يې وليکئ.
١- ماده له کوچنيو ذرو څخه جوړه شوې ده. )          (

٢-ماده کتله لري. )          (
٣-اوبه ټاکلى شکل لري. )             (
٤- گازات ټاکلى حجم لري. )         (

لاندې پوښتنې د  څو ځوابو لرونکې دي، تاسې يې سم ځواب په نښه کړئ.
٥- کوم شى چې د کتلې او حجم لرونکى وي، په کوم نوم يادېږي؟

ج: انرژي	  			  ب: ماده 			  الف: کتله
٦-په هغو بدلونونو کې چې د مادې ظاهري شکل بدلون مومي؛ په کوم نامه يادېږي؟

ج: هېڅ يو	  ب: فزيکي بدلونونه 	 		 الف: کيمياوي تعامل
٧-هغه جسمونه په اوبو کې لامبووهي چې کثافت يې نظر اوبو ته:

ج: دواړه سم دي 		 ب: کم وي 			  الف: زيات وي
د لاندېنيو پوښتنو تش ځايونه په وړ کليماتو ډک کړئ.

٨- د اوبو د اېشيدو ټکي په يوه اتموسفير فشار کې ..................................... دى.
٩- د مايعاتو د ذراتو د جذب قوه نظر گازونوته ............................................ ده.

١٠- تودوخــه هرکله لــه .............................. جســم څخــه ....................... جســم ته 
انتقالېږي.

١١- هغه فلزات چې تودوخه تيروي د ................................ په نوم يادېږي.
١٢- د کثافت واحد ............................ دى.

لاندى پوښتنو ته بشپړ ځواب ووايئ.
١٣- د تبخير عمليه تشريح کړئ.

١٤- که ديوې ټوټې تيږې کتله 5g او حجم يې 2mL وي کثافت يې محاسبه کړئ.
١٥- گازونه ولې ټاکلى حجم نه لري؟

١٦- فزيکي او کيمياوي خواص څه توپير سره لري؟

دويم څپرکى

د مادې ډولونه
تاسو هره ورځ په کور، بازار او نورو ځايونو کې د موادو، لکه: چڼې او مميز، 
مۍ او وريجې، خړې اوبه، چای او بوره، چاى او شــات، رنگه شربتونه او په 
ســلگونو نورو موادو سره مخامخ کېږئ او زياترو ته يې اړتيا هم لرئ او ځينې 

وختونه ورڅخه گټه هم اخلئ. أيا پام موکړى چې دا ټول مخلوطونه دي.
پــه لومــړي څپرکي کې د مادې له خواصو او حالاتو ســره بلد شــوئ، په دې 
څپرکــي کې لږ مخکې ځو، د مخلوطونو پر زده کړې ســربېره له خالصې او 
ناخالصــې مادې ســره هم بلدېږئ او وبه پوهېږئ چــې خالصه ماده په عنصر 
او مرکب ويشــل شوې ده. سربېره پردې د څپرکي په پاى کې به د دې پوښتنو 
ځوابونه هم ترلاســه کړئ؛ مخلوط او مرکب څه توپير لرى؟ د فلزاتو او غير 
فلزاتو ترمنځ کوم توپيرونه شــته؟ په ورځني ژوند کې له هغوى څخه څه گټه 

اخلئ؟ په محلولونو کې د کتلې ساتل څه ډول دي؟

مخلوطونه

تاســې هره ورځ له مخلوطونو ســره مخامخ کېږئ او له هغوى ســره ســروکار لرئ. مخلوطونه مختلف 
ډولونــه لــري؛ لکه: جامد په جامد کې، جامد په مايع کې، جامد پــه گاز کې، مايع په مايع کې، مايع په 
گازکــې، مايع په جامد کې، گاز پــه گازکې، گاز په مايع کې او گاز په جامدکې؛ نولازمه ده چې د هغوى 

په هکله معلومات ولرئ.

مخلوطونــه هغــه مــواد دي چې له دوو يا زياتــو توکو څخه جوړ شــوى وي او جوړونکي توکي يې 
خپــل خواص ســاتي. که مميز او چڼې ســره يو ځاى کړئ مخلوط ورځنــې جوړېږي، هر کله چې 
وغــواړئ د هغــوى اجزاوې يو له بله جلا کولاى شــئ، ســربېره پردې د مخلوط ټــول توکي خپل 
لومــړي خواص ســاتلي دي. کــه په يوه گيلاس اوبو کې يوه يا دوه کاچوغې بوره واچوئ او ښــه يې 
ولړئ چې بوره يې حل او يو روښــانه محلول جوړ شــي، اوس به نو د بورې او اوبو جلا کول گران 
کاروي او کــه وغــواړئ چې بوره له اوبو څخه جلا کــړئ؛ نو تودوخه به ورکړئ چې او به تبخير او 

بېلگېد مخلوطونو ډولونه

مميز په چڼو کېجامد په جامد کې

مالگه په اوبو کېجامد په مايع کې
د خاورو بڅرکې په هوا کېجامد په گاز کې
الکول په اوبو کېمايع په مايع کې

جيل، سيماب په مسو کېمايع په جامد کې
غبار)منيار(مايع په گاز کې
گاز لرونکي شربتونه)کوکاکولا...(گاز په مايع کې

د پښو تېږهگاز په جامد کې
هواگاز په گاز کې

)١-٢( جدول: د مخلوطونو بېلگې

بوره په لوښــي کې پاته شــي، که پاتي شــوى ماده وازمويئ خوږ خوند به ولري چې بوره  ده.

                فعاليت
د مخلوط د اجزاوو جلا کول

بڅري  اوسپنې  د  شگې،  مواد:  او  لوازم  وړ  اړتيا  د 
)براده(، يوه پاڼه کاغذ او اوسپنکښ )اهن ربا(.

کړنلاره:  د اوســپنې بڅري او شگې سره گډې کړئ او پر 
يــوه پاڼه کاغذ يې واچوئ، وروســته له دې تــر کاغذ لاندې 
اوســپنکښ)مقناطيس( تــه حرکت ورکــړئ. خپلې ليدنې 

وليکئ او لاندې پوښتنوته ځواب ورکړئ:
١- أيا د اوســپنې بڅري او شــگې د سترگو په واسطه بيلولئ 

شو؟
٢- أيا د مخلوط په ټولو برخو کې بڅري يو شان ويشل شوي دي؟

٣- أيا د اوســپنکښ په واســطه مو وکولاى شول چې د اوسپنې بڅري او شگې يو له 
بله سره جلا کړئ؟

)١-٢( شکل: د مميزو او چڼو مخلوط او د بورې او اوبو مخلوط

)٢-٢( شــکل: د اوســپنکښ پــه وســيله د 
اوسپنې ذرو او شگو ذرو جلا کولو لاره

له پورته تجربی څخه دې پايلې ته رسېږو چې مخلوطونه دوه ډوله دي متجانس او غيرمتجانس؛ د بېلگې 
پــه توگــه: د مالگې روڼ مخلوط په اوبو کې متجانس مخلوط دى. د شــگو او اوســپنې بڅرکو مخلوط 

غيرمتجانس مخلوط دى.

متجانس مخلوطونه 
هغه مخلوطونه دي چې په ټولو برخو کې يوشــان خواص ولري، متجانســو مخلوطونو ته محلولونه هم  

وايي. د چايو او بورې، مالگې او اوبو او هوا متجانس مخلوطونه دي چې ورته محلول وايي. 

               فعاليت
د موادو جلا کول د بړاس )تبخير( په وسيله

د اړتيا وړ لوازم او مواد: مالگه، اوبه، د تودوخې د لمبى په مقابل کې کلک بيکر،  کاچوغه، د تودوخې سرچينه، نه 
سوزيدونکي جالۍ، ښورونکي ميله او نغرې )سه پايه(.

کړنلاره: يوه کاچوغه مالگه په يوه بيکر کې چې نيم له اوبو ډک وي، واچوئ او ښه يې وښوروئ، چې روڼ )روښانه( مخلوط 
ځنې جوړ شي. له بېلا بېلو برخو څخه يې و څښئ، أيا خوند به يي په ټولو برخو کې يو شان وي؟

نوموړي مخلوط ته ځير شئ أيا جوړوونکې 
ذرې يې په سترگو ليدلى شئ؟

پــه هغه لوښــي کې موچــې مخلوط تيار 
کــړى، د تودوخــې پــه منبع يــې کېږدئ 
ترهغــه وخت پورې تودوخه ورکړئ چې 
اوبه يې بړاس شــي. خپلې ليدنې وليکئ 

او لاندې پوښتنو ته ځواب ورکړئ.
د اوبو لــه بړاس کيدلو وروســته د موادو 
خونــد معلوم کړئ، أيا د مالگې خوند په 

بېلابېلو برخو کې سره يو ډول دى؟
يادښت: پاملرنه وکړئ چې د کيمياوي 

موادو خوند ونه څکل شي.

)٣-٢( شکل: د بړاس په طريقه د مالگې او اوبو مخلوط جلا کول

غيرمتجانس مخلوطونه
هغه مخلوطونه دي چې په ټولو برخوکې يوشان خواص نه لري. د اوسپنې او 

شگو مخلوط، خړې اوبه، مۍ او وريجې... غيرمتجانس مخلوطونه دي.
د مخلوطونو د توکو د بېلولو لارې

کلــه چــې د مخلوطونو توکي يو له بل څخه بېل شــي، خالص مواد په لاس 
راځي. په بېلابېلو لارو کولاى شو چې د مخلوطونو توکي سره بېل کړو، يوه 
مهمــه لار يې د تبخير طريقه ده، چې د مالگې او اوبو په بېلولو کې مو تجربه 
کړې ده، سربېره پردې هغه مواد چې د اېشيدو نقطه يې سره توپير لري د تقطير 

په واسطه يې يو له بله څخه بېلوو.
د تقطير عمليه په ســړه وونکي لوښــي )کاندنســر( کې تر ســره کېږي چې په 

لاندې فعاليت کې ورسره بلدېږئ )٥-٢( شکل.

او  متجانــس  د  شــکل:   )٤-٢(
غيرمتجانس مخلوطونو بېلگې

                فعاليت
د مايع محلول څخه د مايع جلاکول
د اړتيــا وړلــوازم او مــواد: د تقطيــر 
دستگاه، اوبه، الکول، کارک، د تودوخې منبع 

او ترمامتر.
کړنــاره: يوه اندازه ايتايــل الکول په مقطرو 
اوبــو کې حــل کړئ، تيار شــوى محلول په يوه 

بالون کې واچوئ.

د بالــون خولــه د ســوري لرونکــي  کارک په 
واسطه و تړئ، چې ترمامتر )ميزان الحراره ( په کې مخکې ايښودل شوی وي د دستگاه سړه وونکي لوښي د سړو اوبو سره 

وصل کړئ، بالون ته په کراره تودوخه ورکړئ. 
خپلې ليدنې يادداشت او لاندينيو پوښتنوته ځواب ورکړئ.
١- د تودوخې په کومه درجه کې محلول په اېشېدو راځي؟

٢- په لومړي سر کې به  کومه ماده له محلول څخه جلا شي؟

)٥-٢( شکل: د مايع په مايع کې محلول توکي )اجزاوي( سره بېلول

لکه چې په پورتنی ازمايښــت )تجربه(  کې وليدل شــول د مايع محلول په مايع کې د ايشيدوټکي د توپير 
له مخې د پرله پسې تقطير په واسطه جلا شول. مقطري اوبه هم له معمولي اوبو څخه په پورتني کړنلاره 

ترلاسه کولاى شئ.
د غيرمتجانس، جامد په مايع کې محلول اجزاوې د فلتر په وسيله جلا کول په ډيرو ساده وسايلو هم تر 

سره کېداى شي.

                فعاليت
د جامدو موادو جلا کول له مايع څخه 
د اړتيا وړ لوازم او مواد: دوه دانې بيکرونه، 

د فلتر کاغذ، شگې، اوبه، کاچوغه او قيف.
کړنــاره: يــو بيکــر ترنيمايي له اوبــو څخه ډک 
کړئ، يوه اندازه شــگه هم په کې واچوئ او ښــه يې 
وښــوروئ د فلتر کاغذ د شــکل سره سم څلور قاته 

کړئ او په قيف کې يې کېږدئ. 
پــه بل بيکر کــې قيف کېــږدئ او مخلــوط په کې 

واچوئ، خپلې ليدنې وليکئ. 
)٦-٢( شکل: د فلتر په واسطه د موادو جلا کول

نومــوړې عمليــې ته فلترکول وايي. په کور کې هم کولاى شــئ چې د ځينو مــوادو ناپاکي په دې طريقه 
جلا کړئ.

ځينــې مــواد؛ لکه: نوشــادر )امونيــم کلورايــد( نفتالين او نــور د تودوخې په ټاکلې درجــه کې تصعيد 
)سبليمشنSublimation( کوي. سبليميشن د جامدو مخلوطونو د جلا کېدو يوه مناسبه لاره ده. 

                فعاليت
د دوه جامدو مخلوطو جلا کول د تصعيد په طريقه:

د اړتيــا وړ لــوازم او مــواد:  د أيوديــن عنصــر، د خوړو مالگــه، د تودوخې 
سرچينه )منبع(، ايرلين ماير، د اوبو ډک بيکر او د اوسپنى جالۍ.

کړنلاره: يوه کوچنۍ کاچوغه د خوړو مالگه او د يوې چڼې په برابر أيودين ســره 
مخلوط کړئ. نوموړى مخلوط په ايرلين ماير کې واچوئ او د تودوخې پر سرچېنه 

يې کېږدئ.
وروسته يو بيکر چې يخې اوبه ولري د ايرلين ماير پر سر کېږدئ.

خپلې ليدنې وليکئ او لاندې پوښتنوته ځوابونه ووايئ.
١ ـ کومه ماده نېغ په نېغه له جامد حالت څخه په گاز بدله شوه؟

٢ ـ جوړ شوي کرستلونه څه ډول رنگ لري؟
پاملرنه: دا ازميښــت په پرانيســتې فضاکې ترســره کړئ؛ ځکه چــې آيودين يوه 

زهري ماده ده.

)٧-٢( شکل: د تصعيد په واسطه د 
موادو جلا کول

د محلولونو توکي )اجزاوې(

لکه چې لوستي مودي محلولونه متجانسو، مخلوطونو ته وايي چې د مخلوط په ټولو برخو کې يو ډول خواص 
لري. محلولونه له دوه برخو محلل)حل کوونکې مادې( او حل مادې)منحله کيدونکې مادې( څخه جوړشوي 
وي، لکه: د بورې او اوبو، مالگې او اوبو په محلولونو کې، اوبه حل کوونکې ماده ده. يعنې هره هغه ماده چې 

نور مواد په کې حلېږي د حل کوونکي )محلل( په نوم يادېږي.
هغه ماده چې په حل کوونکې کې حل کېږي د حل مادي يا منحله مادى په نوم يې يادوي، په پورتنيو ياد شوو 

محلولونو کې بوره او مالگه منحله مواد دي.

د محلولونو په جوړښت کې د کتلې پايښت

 أيــا د حــل کېدونکي حل کول په حــل کوونکي کې د دوي د کتلى د بدلــون لامل گرځي؟ د لاندې 
فعاليت په ترسره کولو به ددې پوښتنې ځواب پيدا کړئ.

له پورتني ازميښت څخه دې پايلې ته رسېږئ چې د منحله مادې کتله جمع د محلل کتله، د محلول له 
کتلې سره مساوي کېږي. په پايله کې ويلاى شو چې د محلول په جوړيدوکې د محلول د اجزاوو مقدار 

بدلون نه مومي د حل کيدونکې مادې کتله + د محلل کتله= د محلول کتله.

د مادې د فزيکي حالت اغېز د موادو په حل کيدلو کې
د مادې فزيکي حالت د حل کيدو د عمليې پر چټکتيا باندې اغېزه لري

                فعاليت
د کتلې د پايښت قانون

ســل گرامه اوبه په هغه گيلاس کې واچوئ چې مخکې مو يې کتله لاس ته راوړي وي، بيا دوه گرامه د خوړو مالگه هم وتلئ.
وروســته مالگــه په اوبو کــې حل کړئ. 
د تلې شــاهين ته پام وکړئ، أيا شــاهين 

بدلون موندلى دى؟
خپلې ليدنې وليکئ.

                فعاليت
د حل کيدو پر چټکتيا باندي د موادو دغټوالي اغېزه 

او  قند  ټوټې  اوبه، دوه  دوه ګيلاسه،  د اړتياوړ لوازم او مواد: 
کاچوغه. 

کړنلاره: دوه گيلاســونه په مســاوي اندازه له اوبو څخه ډک کړئ. يوه 
ټوټه قند په يوه گيلاس کې واچوئ او هغه وښــوروئ، د قند بله ټوټه ښه 

ميده کړئ، بيايې په دويم گيلاس کې واچوئ او ښه يې وښوروئ.
خپلې ليدنې وليکئ.

)٨-٢( شکل: د محلول په جوړيدو کې د کتلي پايښت

)٩-٢( شکل: د قند د حل کيدو سرعت په اوبو کې

لومړی ګیلاس دویم ګیلاس

کله چې کوم جســم په کوچنيو ذرو ټوټه شــي، ښه اوپه زياته اندازه حليږي، ځکه چې د کوچنيو ذرو د 
تماس سطحه له محلل سره زياتېږي، په همدې ترتيب د موادو د حل کيدو په چټکتيا کې ښورول هم 

ښه اغيزه کوي.

د تودوخې اغېزې د حل کيدو پرچټکتيا
د تودوخې بدلون د مادې په حل کېدو اغېزه کوي.

د موادو انحلاليت 

کلــه چــې د بورې محلول جوړوئ؛ نو تر ټاکلي حد پــورې بوره په اوبوکې حليېږي او که د بوري زياتولو 
عمل ته دوام ورکړل شــي نوره بوره به حل نه شــي او د لوښي په بېخ کې به کښيني چې پورتنى حالت د 

مشبوع محلول په نوم يادېږي.
د تودوخــې پــه يوه ټاکلې درجه کې معلومه اندازه حــل کيدونکې ماده د محلل په ټاکلي مقدار کې حل 
کيدلوتــه انحلاليت وايي؛ د ســاري په ډول: 205g بوره د تودوخې پــه  20oC کې په 100mL اوبو 
کــې حلېږي؛ يعنــې په نوموړې درجه کې د بــورې انحلاليت 205g دى او نوره بوره د لوښــي په بيخ 
کــې کښــيني. د خوړو مالگه په نوموړې تودوخه او حجم کــې 38g حلېږي؛ نو ځکه د مختلفو موادو 

                فعاليت
د حل کيدو پر چټکتيا باندي د تودوخې اغېزه

د اړتياوړ لوازم او مواد: بوره، اېشېدلې اوبه، سړي 
اوبه، دوه بيکرونه او کاچوغه.

کړنــاره: پربيکرونو نومرې ولگوئ، پــه لومړى نمبر بيکر 
کې 20 ملي ليتره ســړې اوبه په دويم نمبر بيکر کې 20 ملي 

ليتره اېشېدلې اوبه واچوئ.
پــه هر بيکــر کې 41g بــوره واچوئ او ويې ښــوروئ خپلې 

ليدنې وليکئ. د دې ازميښت څخه مو څه پايله واخېسته؟
ولــې د تودوخې په ورکولــو د حل کيدونکې مــادې حليدل 

گړندۍ کېږي؟

)١٠-٢( شکل: په اوبو کې د بوري پر حل کيدو د تودوخې اغېزه

                فعاليت
د بوري څخه د نبات د جوړولو طريقه

g200  بوره، 200mL اوبه، د تودوخې سرچېنه،  د اړتياوړ لوازم او مواد: د تودوخې په مقابل کې مقاوم لوښى،   
لوښى او د اړتيا وړ تار.

 200mL 200 بوره پهg کړنه:دتودوخې په مقاوم لوښي کې
اوبو کې واچوئ.

په لاس راغلى مخلوط د تودوخې پر ســرچېنه کېږدئ او تر 
هغې پورې په کراره تودوخه ورکړئ چې بوره په بشــپړه توگه 

حل او يو ټينگ محلول ترې جوړشي.
د ســريښ په واسطه د بل لوښــې په خوله کې تارونه سريښ 
کــړئ او محلول پرې واچوئ، ســريي ټينــگ کړئ او ديوې 
ورځې لپاره يې پرېږدئ او بيا د لوښي سرخلاص کړئ خپلې 

ليدنې وليکئ.

)١١-٢( شکل: د نباتوغټ بلورونه

انحلاليت توپير لري، د ځينو زيات او د ځينو لږ وي. همدارنگه د موادو انحلاليت په محلل پورې هم 
اړه لــري، يعنــې په يوه محلل کې زيات او په بل کې کم وي. په پاى کې ويلاى شــو چې: د حليدونکي 
مادې د اعظمي مقدار حلېدل د تودوخۍ په ټاکلې درجه او د حل کوونکي په ټاکلي مقدار کې د موادو 

له انحلاليت څخه عبارت دى.
پر اوبو سربېره نور محللونه هم شته، لکه: الکول، اسيتون او نور.

)٢-٢( جدول: د ځينو موادو انحلاليت په 20oC  کې 
انحلاليت )د موادو اندازه په گرام سره په 100mL اوبو کې(د حل کيدونکي مادي نوم

g 205بوره 

g 38د خوړو مالگه

g 0.26گچ

g 0.0013 اهک

د پورتني ازميښت په پايله کې تاسې د خپل هېواد يوه مشهوره شريني )نبات( جوړه کړه.

اوبه د حل کوونکي په توگه
تر اوسه مو فکر کړى چې اوبه ولې د جامو، ميوو، ځان، لاسونو، پښو او نورو د مينځلو لپاره په کاروي. 
او به يو ښــه محلــل دى. خاورې او دوړې چې زموږ پر جامو، ځان، ميــوو او نورو باندې پرتې وي، په 

خپل ځان کې حلوي او زموږ له بدن او جامو څخه يې لرې کوي او د پاکوالي لامل گرځي.

                فعاليت
کومه ماده ډيره په اوبو کې حلېږي؟

د اړتياوړ لوازم او مواد: بوره، شگې، د خوړو مالگه، غوړي، گچ، 5 بيکرونه او کاچوغه.
کړنلاره:  پر بيکرونو نومرې ولگوئ او په مساوي مقدار اوبه په کې واچوئ دغسې په ترتيب سره په هر بيکر کې يوه کاچوغه 

بوره، د خوړو مالگه، غوړي، شگې او گچ واچوئ، ټول ښه وښوروئ او يو څه وخت يې پرېږدئ.
خپلې ليدنې يادداشت او لاندې جدول ډک کړئ.

)١٢-٢( شکل: په اوبو کې د مختلفو موادو انحلاليت

لږ منحلغير منحلمنحلمنحله ماده
بوره

د خوړو مالگه

غوړي

شگي

گچ

خالصه ماده
لکــه چــې د مخه مو وويل که د مخلوط اجزاوې بېلې کړو خالص مواد په لاس راځي. نو خالص مواد 
 ،)Fe( هغــه دي چــې له يو ډول ذرو څخه جوړ شــوي او د ثابــت ترکيب لرونکي وي؛ لکه: اوســپنه
اکسيجن )O2(، مس )Cu(، د خوړو مالگه)NaCl(، اوبه )H2O( او... له پورته بېلگو څخه پوهېږو 

چې خالص مواد په دوه ډوله)عنصرونه او مرکبونه( شتون لري.

عنصرونه
په تېر ټولگي کې مو لوستي چې عناصر هغه مواد او لومړني توکي دي چې زموږ د شاوخوا ټول مواد ورڅخه 
جوړ شوي دي، نو عنصرونه خالص مواد دي چې ذرې يي له يو ډول اتومونو)مساوي شمير پروتونونو( څخه 

جوړې شوي دي.
لکه: اوســپنه )Fe(، اکســيجن )O2(، نيون )Ne(، مس )Cu(. عنصرونه په عمومي توگه په دوه ډوله 
دي: فلزونــه، لکه: اوســپنه)Fe(، مس )Cu(، المونيــم )Al(، او نور. غير فلــزات، لکه: هايدروجن 

)H2(، اکسيجن )O2(، نايتروجن )N2( او نور دي.

)١٣-٢( شکل: د څو فلزونو او څو غيرفلزونو بېلگې

خالصه ماده

مرکب عنصر

عنصرونه په طبيعت کې کيداى شي په يو اتومي، دوه اتومي او څو اتومي شکلونو شتون ولري.
يو اتومي عنصرونه، لکه: هيليم)He(، نيون)Ne( چې په يو اتومي ډول پيدا کېږي. 

دوه اتومــي عنصرونــه؛ لکه:اکســيجن )O2((، نايتروجــن )N2((، کلوريــن )Cl2( او نــور. لکه چې 
وينــئ د پورتــه عنصرونو هر ماليکول له دوه اتومونو څخه جوړشــوى دى، څــو اتومي عنصرونه؛ لکه: 
فاســفورس)P4(، ســلفر)S8(. د فاســفورس يو ماليکول څلور اتومونه او د سلفر يو ماليکول اته اتومونه 
لري. کومه شــمېره چې د ســمبول په ټېټه ښي لوري کې ليکل شوې ده، په نوموړي ماليکول کې د هغه 

عنصر د اتومونو شمېر را ښيي. 
تر ٢٠٠٩ م کال پورې 118 عنصرونه پېژندل شــوي دي چې 90 عنصرونه په طبيعت کې شــته دي او 

پاتى يې په مصنوعى ډول جوړ شوى دي.

مرکبونه
مرکبونه هم خالص مواد دي چې د مختلفو عنصرونو له يو ځاى کيدو څخه جوړ شوي دي، جوړوونکي 
عنصرونــه يي خپل لومړني خواص له لاســه ورکوي، د ســاري په توگه: د اوبــو مرکب چې له دوه اتومه 
 )H2( هايدروجن او يو اتوم اکسيجن څخه جوړ شوى، په عادي تودوخه کې مايع وي، خو هايدروجن
او اکســيجن )O2( دواړه پــه عادي تودوخه کې گازونه دي او هــر يويي ځانگړي خصوصيات لري، کله 

چې سره يو ځاى شي او کيمياوي ترکيب جوړ کړي خواص يې په بشپړه توگه بدلېږي.

)H2( هايدروجن               )O2( اكسيجن                       )H2O( اوبه 

)٨-٢( شکل: د هايدروجن او اکسيجن تعامل او د اوبو جوړېدل

H2 O2
+

اوس مو چې خالص مواد، ناخالص مواد، عنصر او مرکب و پېژندل، کولاى شــئ چې داســې يې طبقه 
بندي کړئ:

                فعاليت
کوم بېلابېل مواد چې نومونه يې په لاندې توگه درکړل شوي د جدول په مناسب ستون کې ځاى پر ځاى کړئ.

اوبه )H2O(، کاربن ډاى اکســايد)CO2(، أيودين)I2(، نيــون)Ne(، د خوړومالگه)NaCl(، د اوبو او خوړومالگې محلول، 
د مميزو او چڼو مخلوط:

نا خالصه ماده )مخلوط(خالصه ماده
غيرمتجانسمتجانسمرکبعنصر

ماده

خالصه ماده

غيرمتجانس متجانس مرکب عنصر

غير فلز فلز

نا خالصه ماده )مخلوطه ماده(

د دويم څپرکي لنډيز

 مخلوطونه هغه مواد دي چې توکي )اجزاوي( يي خپل ځانگړي خواص لري.
 متجانس مخلوطونه په ټولو برخو کې يوشان خواص لري.

 غيرمتجانس مخلوطونه په ټولو برخو کې يوشان خواص نه لري. 
 د فلتر، تقطير او تصعيد عمليو په واسطه د مخلوطونو توکي جلاکولى شو. 

 محلول يو متجانس مخلوط دى.
 محلولونه له دوو اساسي اجزاوو يعنې حل کېدونکې او حل کوونکې موادو څخه جوړ شوي دي.

 منحله ماده هغه ده چې په محلل کې حل شي.
 محلل هغه ماده ده چې نور مواد په ځان کې حل کوي.

 د مادې فزيکي حالت د منحله مادې د حل کېدو چټکتيا ته بدلون ورکوي.
 انحلاليت د تودوخې په ټاکلې درجه کې په ټاکلي محلل کې د ټاکلو موادو حل کيدل دي.

 هرشى چې له يو ډول مادې څخه جوړ شوي وي خالصه ماده بلل کېږي.
 عنصر هغې خالصې مادې ته وايي چې له يو ډول اتومونو څخه جوړ شــوي وي او مســاوي شــمير 

پروتونونه ولري.
 مرکبونه هغه خالص مواد دي چې له مختلفو عنصرونو څخه جوړ شوي وي، د مرکب جوړوونکي 

عناصر په مرکب کې خپل لومړنى خواص له لاسه ورکوي.

35  

د دويم څپرکي پوښتنې
سمې او ناسمې پوښتنې

د پوښتنې په کيڼه خوا قوس کې چې مطلب سم وي د )س( تورى او که ناسم وي د 
)نا( توري وليکئ، د ناسمې پوښتنې سم ځواب په خپلو کتابچوکې وليکئ.

١ ـ ټول مخلوطونه متجانس مواد دي )        (
٢ ـ د متجانسو مخلوطونو خواص په ټولو برخوکې يو ډول وي )        (

٣ ـ محلولونه له  دوو اساسي اجزاوو څخه جوړ شوي دي )           (
٤ ـ کومه ماده چې په ځان کې نور مواد حل کوي د محلل په نوم يادېږي )           (

٥ ـ د غيرمتجانسو مخلوطونو اجزاوې په اسانۍ سره جلا کېږي)            (
٦ ـ  عنصرونه خالص مواد دي )                 ( 

٧ ‌ـ اوبه داسې محلل دى چې ټول مواد په ځان کې حل کوي )                    (
٨ ‌ـ مرکبونه هغه مواد دي چې له يو ډول عنصر څخه جوړ شوي دي)                 (

 د هرې پوښتنې لپاره څو ځوابونه ورکړل شوي دسم ځواب څخه دايره تاوکړئ.
٩ ـ هغه مواد چې له يو ډول مشابه پروتون لرونکي اتومونو څخه جوړ شوي، په کوم نوم يادېږي؟

د( محلولونه      ج( مرکبونه        	 ب(‌ مخلوط             	 الف( عنصرونه    	
١٠ ـ هغه مخلوطونه چې خواص يې په ټولو برخو کې يو شان وي ..........  بلل کېږي.

ب( متجانس مخلوطونه       ج( مرکبونه الف(‌ عناصر	
١١- د مخلوطونو ډولونه کوم دي؟

ب( مشبوع او غير مشبوع        الف( ټينگ او نري                                    	
د( مرکب او عنصر ج( ‌متجانس او غير متجانس                         	

١٢- که  په مايع کې، مايع مخلوطونه د بېلابېلو ايشيدو ټکي لرونکي وي، د کومې عمليي په واسطې سره جلا کېږي؟
د( هيڅ يو ج( تصعيد      	 الف( تقطير کيدل           ب( فلتر کيدل       	

تش ځايونه په وړکلمو ډک کړئ.
١٣ ‌ـ د بورې او اوبو مخلوط ته .................................. مخلوط وايي.
١٤ ـ محلول له حل کيدونکې مادې او ......................... جوړ شوى دى.

١٥ ـ عنصرونه خالص مواد دي چې له يو ډول........................... څخه جوړ شوي وي.
١٦ ـ د انحلاليت پرچټکتيا د مادې ............................ حالت اغېزه لري.

درېم څپرکى

کيمياوي تعاملونه او معادلې
تراوســه دې مطلب ته ځير شــوي ياست چې شيدي ولې په مستو بدليږي؟ 

ولې د وخت په تېرېدو ميوې خوساکېږي؟
د غوښــې پخېــدل، د طبيعي گاز ســوځېدل په گازي منقلونــو کې، د ميوو 
رنگ او نور زيات تغييرات چې په ژوند کې پيښــيږي، د کيمياوي تعاملاتو 

له جملې څخه دي.
په ژوند کې د دې ډول تعاملونو ســرته رســېدل ايجابوي تر څو پوه شوچې د 
کيمياوي موادو تعامل څنگه او څه ډول تر ســره کېږي؟ څنگه پوه شو چې 
کــوم مواد په خپل منځ کــې تعامل کوي؟ د موادو کــوم خاصيت په تعامل 
کې اساســي رول لري؟ د تعامل اساسي شرايط کوم دي؟ کيمياوي معادلې 
څرنگه توازن او ليکل کېږي؟ د دې څپرکي له لوستلو څخه وروسته به دې 

او دې ته ورته د نورو پوښتنو ځوابونه تر لاسه کړئ.

کيمياوي معادلې   
پوهېــږئ چې عنصر د مادې يو ډول دى او بنســټيزه ذره يې اتــوم دى، خو ځيني عنصرونه په ماليکولي 
ډول هم پيدا کېږي. ماليکولونه هغه مواد دي چې له دوو يا څو اتومونو څخه جوړ شــوي وي؛ د بيلگي 
پــه توگه: د اکســيجن عنصر پــه ماليکولي ډول پيدا کېــږي او ماليکول يې دوه يو شــان اتومونه لري. د 
هايدروجن عنصر هم په ماليکولي ډول پيدا کېږي. په طبيعت کې 9۲ عناصر پيژندل شوي او هر يو يې 
ځانگړی خواص لري. او به يو مرکب دى او عنصر نه دى؛ ځکه چې اوبه له دوه اتومه هايدروجن او يو 

اتوم اکسيجن څخه جوړې شوي چې د جوړوونکو عنصرونو خواص په کې نشته. 

تر اوســه اته ســوه زره غير عضوي او څوارلس ميليونه شاوخوا عضوي مرکبونه پيژندل شوي دي. هر يو 
د دې مرکبونو د دوو يا څو مختلفو عنصرونو څخه جوړ شــوي دي. په کيمياوي مرکبونو کې اتومونه د 
کيمياوي اړيکې په واسطه وصل دي؛ د بېلگې په توگه: د اوبو په ماليکول کې دهايدروجن دوو اتومونو د 
اکسيجن له يوه اتوم سره اړيکه جوړه کړې چې جوړوونکې ذره يې د اوبو ماليکول دى. ماليکول د يوي 
ترکيبي مادې بنيادي واحد دى چې د نوموړې مادې خواص لري. کيميا پوهانو د عنصرونو د اتومونو او 
مرکبونو د ښــودلو لپاره له نړيوالې واحدې ژبې څخه استفاده کړې ده. په نوموړې ژبه کې د اتومونو لپاره 

سمبولونه او د مرکبونو لپاره فورمولونه ټاکل شوي دي.

)١-٣( شکل: د هايدروجن او اکسيجن سمبولونه او د اوبو فورمول

      سمبول
د عنصرونو د لاتيني يا انگليسي نوم لنډې نښې ته سمبول )Symbol( وايي. په عمومي توگه د عنصر 
د نوم لومړى تورى د سمبول په حيث قبول شوى دى. د دې لپاره چې لومړى تورى په څو عنصرونو کې 
يو شــان وي؛ نو د نوم بل تورى هم ورســره ضميمه کوي، په دې ډول چې لومړى تورى په لويو تورو او 

بل ضميمه شوى تورى د انگليسي په کوچنيو تورو ليکل کېږي. 
د بېلگې په توگه: د هايدروجن )Hydrogen( ســمبول H، د ســيمابو )Hydrargyrum(سمبول Hg او 

دسوديم )Natrium( سمبول Na دى.
لاندې جدول د ځينو عنصرونو نومونه او سمبولونه راښيي:

 فورمول 
   

د کيمياوي مرکبونو د ماليکول ښودلو لپاره له فورمول څخه کار اخيستل کېږي.
د ســمبولونو مجموعــي او د اتومونو د نســبت مجموعــي بڼې ته فورمول وايي. هــر مرکب د کيمياوي 
فورمول په واسطه ښودل کېږي؛ د بيلگي په توگه: د اوبو ماليکولي فورمول  H2O دى چې له دوه اتومه 
هايدروجن او يو اتوم اکسيجن څخه جوړ شوى دى. په دې فورمول کې H د هايدروجن سمبول، 2 د 

)١-٣( جدول: د ځينو عنصرونو سمبولونه او نومونه

د عنصر نوملاتيني نومسمبولد عنصر نوملاتيني نومسمبول
Al AluminumالومينيمHeHeliumهيليم
PPhosphorusفاسفورسCCarbonکاربن
ClChlorineکلورينOOxygenاکسيجن
Ca CalciumکلسيمFFluorineفلورين
CoCobaltکوبالتNNitrogenنايتروجن
BBoronبورونFeFerriumاوسپنه



  40 

هايدروجن د اتومونو شمېر او O د اکسيجن سمبول دى. د اکسيجن د اتومونو شمېر يو نه ليکل کېږي.
کله چې د نسبت نوم اخيستل کېږي نو د هايدروجن او اکسيجن نسبت په اوبو کې ٢:1 ليکل کېږي:

په عام ډول د عناصرو د اتومونو نســبت د مرکب په فورمول کې د ســمبولونو ښي لوري ته لږ ټيټ ليکل 
کېږي، او که کله د عنصر د اتومونو نسبت په ماليکول کې يو وي هغه نه ليکل کېږي.

د بيلگــې په توگه: که د يوه مرکب د ماليکول په جوړښــت کــې يو اتوم هايدروجن، يو اتوم نايتروجن او 
درې اتومه اکسيجن برخه ولري، فورمول يې په دې ډول ليکل کېږي:

د عنصرونو سمبولونه	         فورمول  		 د اتومونو شمير
    H                                1        

                                                          N                                1        
   O                                3        

د کيميــاوي فورمــول پــه ليکلو کې داســې په پام کې نيــول کېږي چې لومــړى د کيڼ لــوري فلزات يا 
هايدروجن سمبول او په پاې کې د غير فلزونو يا اکسيجن سمبول ليکل کېږي.

3HNO

 

)٢-٣( شکل: د اوبو ماليکول

 کيمياوي تعامل
 

زياتي پديدي چې په خپل ژوند کې يي ويني؛ لکه: د يخ ويلي کيدل، د اوبو بړاس کېدل او غبار کېدل 
له فزيکي تغييراتو څخه عبارت دي؛ خو د فلزونو زنگ وهل، د کاغذ ســوځېدل، د شــېدو بدلېدل پر 
مستو، د خوړو هضم کېدل او نور د کيمياوي تغييراتو په نامه يادېږي او دغه کيمياوي تغييرات کيمياوي 
تعامــل بلل شــوی دی. هغه مواد چې ترې لاس ته راځي لــه تعامل څخه د لاس ته راغلو موادو په نامه 
يادېــږي. کــوم مواد چې تعامل کوي د تعامل کوونکو موادو پــه نامه يي يادوي. په کيمياوي تعاملاتو کې 
يوه يا څو کيمياوي مادې )عنصر يا مرکب( يو تر بله متقابل عمل ترســره کوي او د تعامل څخه حاصل 

شوي مواد )نوي مواد( جوړوي.
په کيمياوي تعامل کې امکان لري چې انرژي هم تبادله شــي؛ د بيلگي په توگه: د ميتان گاز د بشــپړې 
ســوځيدنې لــه تعامل څخه: اوبه، کاربن ډاى اکســايد او انرژي تر لاســه کېږي، نومــوړى تعامل ديوې 

کيمياوي معادلې په واسطه په لاندې ډول ښودلاى شو:

                فعاليت

١ -  د لانديې جدول د مرکبونو د عنصرونو د اتومونو شمير وليکي.

٢ -  د يوه مرکب په ترکيب کې د سوديم دوه اتومه، د سلفر يو اتوم او د اکسيجن څلور اتومونه برخه لري، فورمول يې وليکئ.
٣ – په K2Cr2O7  فورمول کې کوم عناصر په کومو نسبتونو برخه لري؟

H2O2CaCl2C3H6OH2SO4فورمول 

سلفوريک اسيد )دگوگړوتيزاب(اسيتونکلسيم کلورايدهايدروجن پراکسايدنوم

د سرې جوړولد رنگونو حل کوونکىاوبه جذبوونکى بي رنگه کولد کارولو ځاى

   انرژي + کاربن ډاى اکسايد + اوبه                  اکسيجن + ميتان
 

تعامل کوونکي موادحاصل شوي مواد

مفاهيمشکل

لاس ته راځي

د تعامل محصول د تودوخې په واسطه ترلاسه کېږي.

تعامل په   )شل اتموسفيره فشار( کې سرته رسېږي
تعامل د تودوخې په واسطه سرته رسيږي

د پلاديم د کتلستي رول په واسطه تعامل تر سره کېږي.

پورتنۍ معادله يوازې تعامل کوونکي او حاصل شــوي مواد راښــيي؛ خوبشپړ معلومات د تعامل په باره 
کې نه شــي راکــولاى. دا معادله د ليکنۍ يا حرفــي معادلې په نامه يادېږي. ســربيره پر دې د کيمياوي 
معادلو د ليکلو لپاره د عنصرونو د سمبولونو او د مرکبونو له فورمولونو څخه کار اخيستل کېږي چې دا 
ډول معادله د سمبوليکې معادلې په نامه يادېږي. ځيني وختونه د موادو فزيکي حالت هم د فورمولونو 

او سمبولونو تر څنگ ليکل کېږي.
د ساري په ډول : د گاز )Gas( حالت په )g(، مايع )Liquid( حالت په )l(، جامد )Solid( حالت 

په )s( او اوبلن )Aqueous( محلول په )aq( ښودل کېږي.
 E د بيلگې په توگه: د ميتان د ســوځېدو معادله په لاندې ډول ښــودل کېږي د انرژي د ښــودلو لپاره د

حرف استعماليږي.

د غشي ) ( په واسطه تعامل کوونکي او حاصل شوي مواد سره جلا کوي، د تير کيڼې خوا تعامل 
کوونکــي مواد او د تير ښــي لورته حاصل شــوي مواد ليکل کېږي. په کيميــاوي تعاملونو کې د تعامل 

کوونکو او حاصل شوو موادو ترمنځ لاندې قرار دادي مفاهيم په پام کې نيول کېږي.

 

نام معادله ه آيد، كه ب بدست مي ةآورند، در اين صورت معادل استفاده به عمل مي
در اين معادلات حالت فزيكي ماده تعامل كننده و . شود ياد مي يا سمبوليك شكلي

  .شود محصول تعامل نيز افاده مي
، حالت (l)به  (Liquid)حالت مايع  (g)ماده را به  (Gas)حالت گاز : طوريكه          

نشان  (aq)را به  (aqueous)و محلول آبي  (s)را به  (Solid)جامد ماده 
؛ براي نمايش انرجي  معادله سوختن ميتان قرار ذيل تحرير مي گردد: ميدهند؛مثلاً

  .را به كار ميبرند   Eحرف 
                            E)g(CO)g(OH)g(O)g(CH 2224 ++⎯→⎯+  
عموماً در معادله كيمياوي مواد محصول و مواد تعامل كننده را توسط          

محصول تعامل و طرف چپ تير مواد  ،هند، طرف راست تير د مي  نشان ) ⎯→⎯(تير
در معادلات كيمياوي بين محصولات تعامل و مواد تعامل . تعامل كننده تحرير مي گردد

  :شود مي   قرار دادهآن كننده اشكال ذيل با مفاهيم 
 مفاهيم         شكل             
  .حاصل مي شود  ⎯→⎯            
            ⎯→⎯Δ  حاصل تعامل توسط حرارت بدست مي آيد.  
            ⎯⎯ →⎯ atm20   20تعامل در اثر فشار به اندازهatm صورت ميگيرد.  
           ⎯⎯ →⎯ CO120 o   تعامل به حرارتC1200 o صورت مي گيرد.  
            ⎯→⎯Pd  تعامل در موجوديت كتلست پلاديم صورت مي گيرد.  

    
  _______________________________________________فعاليت 

از تعامل سوديم با آكسيجن، سوديم اكسايد تشكيل مي شود ، معادلة اين تعامل را  -1
. تحرير داريد

از تعامل سلفر با آكسيجن  سلفر داي اكسايد حاصل مي شود ، اگر نسبت اتومي  -2
باشد ، فورمول  حروفي وسمبوليك  1:2سلفر وآكسيجن در مركب سلفر داي اكسايد 

  .آن را بنويسيد 
  تعاملات كيمياوي و تشكيل مركبات

گردد كه با مواد و  در اثر تعاملات كيمياوي هميشه مواد جديدي تشكيل مي          
براي دانستن بعضي از . فرق دارند خواص فزيكي وكيمياويمركبات اولي از لحاظ 

  . دهي د تعاملات كيمياوي فعاليت ذيل را انجام مي

)٢-٣( جدول: د کيمياوي تعاملونو مفهومونه

 

20atm
 

1200˚C
 

 
Pd



                فعاليت
معادله په تورو وليکئ:

١- د سوديم او اکسيجن له تعامل څخه سوديم اکسايد جوړېږي، د تعامل معادله يې وليکئ.
٢- د ســلفرو او اکســيجن له تعامل څخه سلفر ډاى اکسايد جوړېږي، که په سلفر ډاى اکسايد کې د اتومونو ترمنځ نسبت ٢:١ 

وي، په تورو او سمبولونو يې معادله وليکئ.

کيمياوي تعاملونه او د مرکبونو جوړېدل
د کيمياوي تعامل په وســيله تل نوي مواد جوړېږي چې د لومړنيو موادو او مرکبونو څخه د فزيکي او کيمياوي 

خواصو له مخې، سره توپير لري. د ځينو کيمياوي تعاملونو د پوهېدلو لپاره لاندينۍ کړنه تر سره کړئ.

                فعاليت
د مرمرو ډبرې تعامل د مالگې له تيزابو سره

د اړتيــاوړ لــوازم او مواد: بوتل، کارکي ســرپوښ، زنگون کوږى )زانو خم( نل، ښيښــه يي نــل، ربړي پايپ، اوبه، 

. ب ا بيکر، د مرمرو ډبره او د مالگــې تيز

کړنــاره:  په يــوه بوتل کې لږ 
مقــدار د مرمرو ډبرې واچوئ، 
له پاسه يې د مالگي نري تيزاب 
ور زيــات کــړئ. د بوتل خوله 
کارکــي  لرونکــي  پــه ســوري 
له ســرپوښ  وتــړئ.  ســرپوښ 
څخــه زانوخم نل تېــر کړئ او 
د ربــړي پايــپ پــه واســطه يې 
له ښيښــه يي نل ســره وتړئ او 
وروسته ښيښــه يي نل د اوبو په 
بيکــر کې وردننــه کړئ، په دې 

صورت کې کوم بهير وينئ؟

)٣-٣( شکل: د مرمرو ډبرې تعامل د مالگې تيزابو سره

په ځينو کيمياوي تعاملونو کې لږه تودوخه او په ځينو کې زياته 
تودوخــه أزادېږي، په زياته اندازه له احتراقي تعاملونو 
څخــه انرژي أزادېــږي، نومــوړې انرژي دوســايلو 
د حرکــت او د شــيانو د تودولو لپــاره پکاريږي؛ د 
بيلگــې په توگــه: د پترولو د ســوځېدنې )احتراق( 

تعامــل د موټر په ماشــين کې د موټــر د حرکت لامل 
گرځي او تودوخه أزاد وي. په ځينو تعاملونو کې روښــنايي او 
پــه ځينو کې د برېښــنا بهير منځ تــه راوړي؛ د بېلگې په توگه: 
د مگنيزيم تعامل له اکســيجن ســره انرژي او رڼا توليدوي. په 
 بېټريو کې کيمياوي تعامل سرته رسيږي او د برېښنا جريان منځ 
ته راوړي چې د راديو او لاســي څراغ د فعالولو او د ماشــين د 

حرکت لامل گرزي.
کيمياوي تعاملونه په ټاکلو او ځانگړو شرايطو کې سرته رسېږي، 
يو له دې شــرايطو څخه د موادو تماس او لگېدل يو له بل سره 

دي. تودوخه، فشار او کتلست هم په کيمياوي تعاملونو کې بنسټيز رول لري.
پــه طبيعــت کــې مختلف تعاملونه په مختلفو شــرايطو کې جريان لــري. د گاز د ســوځېدو لپاره بايد د 
تودوخې محرک موجود وي. هايدروجن او اکســيجن د کوټې په تودوخه کې تعامل نه کوي، کله چې 

يې مخلوط ته تودوخه او برېښنايي جرقه ورسېږي؛ نو يو له بل سره تعامل کوي او اوبه جوړوي.
همدا ډول هايدروجن او اکســيجن د کتلســت په موجوديت کې د کوټې په تودوخه کې هم تعامل کوي 

او اوبه جوړوي.
کتلســتونه هغه مواد دي چې په کيمياوي تعاملونو کې برخه اخلي، د تعامل د بهير چټکتيا زياتوي او په 

خپله نه مصرفېږي.

)٤-٣( شکل: د مگنيزيم سوځېدل له 
روښنايي او تودوخې سره ملگرى وي.

)٥-٣( شکل: د سيمابو د اکسايد تجزيه

                 فعاليت
د کاپر )II( هايدروکسي کاربونيت Cu2(OH)2CO3 تجزيه

د اړتياوړ لوازم او مواد:  د اوبو ډک تشت، الکولي څراغ، کارکي سورى لرونکى سرپوښ، پايه له گيرا سره، مقطرې اوبه 
زانوخم نل، کاپر هايدروکسي کاربونيت او ازميښتي نل.

کړنــاره:  يوه ټاکلې اندازه ملخيت )مس )II( هايدروکســي کاربونيت( 
په يوه ازميښــتي نل کې واچوئ او خوله يې په ســرپوښ وتړئ. په سرپوښ 
کې زانوخم نل ننه باسئ، بل سر يې له اوبو څخه ډک هغه ازميښتي نل ته 

ورننباسئ چې د اوبو په تشت کې سرچپه ايښودل شوى دى.
په پاي کې  ازميښتي نل ته تودوخه ورکړئ او خپلې ليدنې وليکئ.

د کيمياوي تعاملونو ډولونه

١- تجزيوي تعاملونه: د څېړنو او تجربو پر بنســټ کولاى شــو ثابته کړو چې نوي مواد د کيمياوي 
تعاملونو په واسطه جوړېږي.

که د ســيمابو اکســايدو )HgO( ته په يوه امتحاني نل کې تودوخه ورکړو وبه ليدل شي چې په اکسيجن 
او ســيمابو تجزيــه کېږي، دا ډول تعاملونه چې په کې يوه کيميــاوي ماده تجزيه کېږي، د تجزيوي تعامل 

په نامه ياديږي.

)٦-٣( شکل: د مس )II( هايدروکسي 
کاربونيت )ملخيت( تجزيه

 )(+)(2)(2 2 gOlHgsHgO

٢- جمعي تعاملونه:  هغه تعاملونه چې په هغو کې له دوو يا څو موادو څخه يوه نوې ماده 
د نويو خواصو سره جوړه شي، د جمعي تعاملونو په نامه يادېږي. د بيلگې په توگه: که پر اوبه نه 
رســېدلې چونې )CaO(  باندې اوبه ور زياتې شــي، اوبه رسيدلې چونه يا کلسيم هايدروکسايد  

Ca(OH)2 جوړوي:

                فعاليت
له سلفر سره د اوسپنې د برادې تعامل

د اړتيا وړ لوازم او مواد: ازميښــتي نل، کارکي ســر پوښ، پايه له گيرا ســره، الکولي څراغ، د اوســپنې براده 
پوډر. سلفرو  د  او 

اوســپنه دســلفرو   g6,5 کړنلاره:
پوډر ســره يوځاى کړئ، و وايئ چې 
دا مخلــوط متجانــس دى کــه غيــر 
متجانــس او ولــې؟ کوم يــو د دوى 
)ســلفر يــا اوســپنه( د مقناطيــس په 

واسطه جذبېږي؟
پورتنــى مخلوط په يوه ازميښــتي نل 

کې واچوئ او تودوخه ورکړئ.
خپلــې ليدنــې وليکئ او هــم ووايئ 
چې د تعامل محصــول د مقناطيس 
په واســطه جذبيږي که نه؟ أيا په دې 
تعامل کې کيمياوي بدلون راغلى که 

نه؟
)٧-٣( شکل: د سلفرو او اوسپني تعامل د تودوخې په موجوديت کې.

اوبه + اوبه نه رسېدلې چونهاوبه رسېدلې چونه    

 )()()()( 22 aqOHCalOHsCaO →+



 47  

٣- احتراقــي تعاملونــه:  د لرگيو، تيلــو، کاغذ او نورو 
سوځېدل موليدلي دي، دغه تعاملونه د احتراقي تعاملونو بېلگې 

دي.
د ســاده يا مغلقو موادو تعامل له اکســيجن ســره تل د انرژۍ او 
تودوخــې لــه أزادولو ســره يوځــاى وي چې د کيميــاوي تعامل 
بېلگه ده. کله چې د ډبرو ســکاره ســوځي خپله کيمياوي انرژي 
د تودوالي يا رڼا په توگه أزادوي. په دې تعامل کې د هوا اکسيجن 
د ډبرو ســکرو له کاربن سره يو ځاى کېږي او کاربن ډاى اکسايد 
جــوړوي. که ســوديم له اکســيجن ســره په تماس کې شــي، له 
اکسيجن سره تعامل کوي خو زياته تودوخه نه توليدوي، دې ډول 

تعامل ته اکسيديشني تعامل وايي.
کله چې د فلزي سوديم پرې شوې سطحه د هوا له اکسيجن سره 
په تماس کې شي. په کراره خپله فلزي ځلا له لاسه ورکوي ځکه 

چې د هوا له اکسيجن سره تعامل کوي او سوديم اکسايد جوړوي.

)٩-٣( شکل: د سوديم زنگ وهل د اکسيجن په واسطه 

)٨-٣( شکل: د کاربن تعامل له اکسيجن سره

 )(2)()(4 22 sONagOsNa →+

٤- تعويضي تعاملونه:  مخکې مو د درې ډوله کيمياوي تعاملونو  )تجزيوي، جمعي او احتراقي( په باره 
کې معلومات ترلاسه کړل. په تجزيوي تعامل کې يوه ماده په څو نويو موادو بدليږي. خو په جمعي تعامل 
کې له څو موادو څخه يوه تازه ماده جوړيږي. ځينې تعاملونه شته چې د يوه عنصر د اتومونو په واسطه د 
بل عنصر اتومونه له مرکب څخه بې ځايه او په خپله يې ځاى نيسي؛ د بېلگې په توگه: که فلزي سوديم 
ته له اوبو سره تعامل ورکړو، نوموړى فلز په اوبو کې د هايدروجن د اتوم ځاى نيسي، په پايله کې سوديم 
هايدروکسايد جوړ او هايدروجن ازادېږي. دغه ډول تعاملونه چې د يوه عنصر د اتومونو په واسطه د بل 

عنصر اتومونه له يوه مرکب څخه بې ځايه شي د تعويضي تعاملونو په نامه يادېږي.

 ↑+→+ 22 HNaOH2OH2Na2
  	               

→ اوبه + سوديم                          هايدروجن + سوديم هايدروکسايد 

                فعاليت
د فاسفورس د سوځېدلو تعامل په هوا کې

پاکه  او مواد:څټک،  لوازم  اړتياوړ  د 
هواره تخته، کلکه اوپنډه ساتونکي )محافظوي( 

ښيښه او سور فاسفورس.  
پاملرنــه: تعامــل دې په قفســچه کې ســرته 
ورســيږي. ځکه د فاســفورس تعامــل له هوا 
سره چاودنه کوي، ځاني او مالي زيانونه لري.

د ســپين فاسفورس د بړاسونو تنفس او د بدن 
سره تماس د مړينې لامل گرځي. 

کړنــاره:  يــو لــږ څــه ســور فاســفورس 
)اورلگيــت( راواخلــئ په أزاده هــوا کې يې 
پر يوه ســطحه کېږدئ، وروســته د څټک په 
واســطه ور باندې گوزار وکــړئ په دې وخت 
کې کيمياوي تعامل د فاسفورس او اکسيجن 
ترمنــځ تر ســره کېږي، په دې بــاره کې خپل 

معلومات وواياست.
)١٠-٣( شکل: د فاسفورس او د هوا د اکسيجن احتراقي تعامل

                فعاليت
دکاپر سلفيټ د بې ځايه کولو تعامل د 

اوسپنې سره:
داړتيا وړلوازم او مواد:بيکر، کاپر سلفيټ، 

مقطري اوبه او د اوسپنې مېخ.
 )II( کړنــاره:  پــه يــوه بيکر کې يــوه انــدازه مس
ســلفيټ په اوبو کې حل کړئ، وگــورئ چې محلول 
څــه ډول رنگ غوره کوي؟ پــه همدې محلول کې د 
اوسپنې مېخ داخل کړئ. تر لسو دقيقو وروسته خپلې 
ليدنــې وليکئ. د اوســپنې د مېخ رنــگ تغيير کوي 
يــا کــه نه؟ که پوهېږئ چــې د دې تعامل پــه پايله کې 
فيريم)II(سلفيټ او مس جوړيږي، په تورو ليکلې او 

سمبوليک معادلې يې وليکئ.

)١١-٣( شکل: د اوسپنې په 
واسطه د مسو بې ځايه کول له 

کاپر سلفيټ څخه

 د کيمياوي معادلو برابرول )توزين(
په کيمياوي تعاملونو کې د تعامل کوونکو مواد و مجموعي کتله د حاصل شوو موادو له  مجموعي 
کتلې ســره برابره وي. په همدې ترتيب د اتومونو شــمېر هم دواړو خواوو ته برابرېږي. دا د کتلې د 
پايښــت )بقا يا تحفظ( قانون په نامه يادېږي. په کيمياوي تعامل کې د تعامل کوونکو موادو د اتومونو 
ترمنــځ اړېکې )رابطې( پرې کېږي او حاصل شــوي مواد د نوو اړيکــو لرونکي دي. له دې کبله په 
کيمياوي تعاملونو کې د مادې د کتلې د پايښــت قانون تل )هميشــه( ټينگ او ثابت دى، کله چې د 
دې قانون پر بنســټ دواړه خواوې سره برابرې شي نو دې ډول معادلې ته برابره شوي )توزين( شوې 
معادله وايي. د کاربن ســوځېدل په نظر کې ونيســئ، لکه چې په لاندې شکل کې وينئ د کاربن او 
اکســيجن د اتومونو شمېر په تعامل کوونکو او حاصل شوو موادو کې مساوي دى؛ نوځکه نوموړي 

معادله برابره)توزين( شوي ده.

)١٢-٣( شکل: د کاربن او اکسيجن د 
تعامل د معادلې برابرول

د کاربن يو اتوم د اکسيجن يو ماليکول د کاربن ډاى اکسايد يو ماليکول

د ساده تعاملونو ښودنه

په دې برخه کې به له ځينو ســاده تعاملونو ســره بلدشــئ. د عناصرو اتومونه له يو بل ســره تعامل کوي، 
ساده دوه اتومي، درې اتومي او څو اتومي مرکبونه جوړوي. دغه ډول تعاملونه چې د عنصرونو اتومونه 
په کې سره يو ځاى شي او مرکبونه جوړکړي، ساده تعاملونه بلل کېږي او جوړشوي مرکبونه هم د ساده 

مرکبونو په نامه ياديږي.
د ځينو ساده تعاملونو بېلگې په لاندې ډول دي:

د هايدروجن او اکســيجن تعامل: هايدروجن د اکســيجن په شــتون کې ســوځي او اوبه 
جوړوي.

لکه چې ليدل کېږي د اکســيجن اتومونه په کيڼه خوا کې دوه او په ښــي خوا کې يو دى؛ نو دغه معادله 
برابره شوې نه ده؛ ځکه د معادلې په ښي لوري کې بايد، د اوبو د فورمول کيڼې خوا ته د دوو)٢( شمېره 
وليکــو. په دې صورت کې د اکســيجن اتومونه په دواړو خواوو کې ســره برابرېــږي خو دهايدروجن د 
اتومونو شمېر په ښي لوري کې زياتېږي يعنې څلور اتومه کېږي. د هايدروجن د سمبول کيڼې خوا ته د 

دوو)٢(شمېره وليکل شي؛ نو بيا معادله برابريږي.

د اکسيجن يو ماليکول + د کاربن يو اتوم  → د کاربن ډاى اکسايد يو ماليکول

د برېښنا جرقه

 )()()( 22 gCOgOsC →+

 )()()( 222 gOHgOgH →+



 51  

پورتنى تعامل اکسيديشني تعامل دى، په نوموړي تعامل کې هايدروجن د اکسيجن په وسيله اکسيديشن 
شوى دى.

د کاربــن او اکســيجن تعامــل:  د کاربن لــه ارزښــتناکو تعاملونو څخه، د کاربــن تعامل له 
اکسيحن سره دى. گرافيت او نور کاربني مواد د هوا د اکسيجن په واسطه سوځېږي، کار بن مونو اکسايد 

يا کاربن ډاى اکسايد جوړوي.

لاندې  شرايطو  ځانگړو  تر  سره  هايدروجن  له  نايتروجن  تعامل:  هايدروجن  او  نايتروجن  د 
تعامل کوي، امونيا جوړوي:

پورتنۍ معادله يوه ساده معادله ده چې دوه ساده مواد سره يو ځاى شوي او د امونيا دوه عنصره ساده مرکب يې 
جوړکړى دى.

په دې تعامل کې د هايدروجن د اتومونو شمير زيات دى او هغه د امونيا په مرکب کې دى، د نايتروجن د اتومونو 
شمېر په کيڼ لوري کې دوه )٢( او په ښی خوا کې يو )١( دى؛ نوځکه معادله برابره نه ده. د دې لپاره بايد لاندې 

پړاوونه په پام کې ونيول شي:

کاربن مونو اکسايد

 کاربن ډاي اکسايد 

کتلست، فشار او تودوخه

 

)g(CO)g(O)s(C

)g(CO2)g(O)s(C2

22

2

→+

→+

 )g(NH)g(H)g(N 322  →+

)g)OH2)g)O)g)H2 222 →+ د برېښنا جرقه

دويم پړاو 
د نايتروجن د اتومونو شــمېر په کيڼې خوا کې )٢( او په ښــي خوا کې يو دى نوځکه د امونيا مرکب په 

دوو)٢( کې ضربوو تر څو د نايتروجن شمير دواړو لورو ته مساوي شي.
                           

                         

درېم پړاو 
د هايدروجن اتومونه بايد په کيڼې خوا کې هم شپږ شي نو ځکه په کيڼه خوا کې دې د هايدروجن عنصر 

د دريو)٣( په شمېره کې ضرب شي.

 
                              	

د سوديم او کلورين تعامل: د سوديم عنصر له کلورين سره تعامل کوي او د خوړو مالگه يا سوديم 
کلورايد )NaCl( جوړوي.

پــه پورتنــي تعامــل کې د کلورين د اتومونو شــمېر د تعامل په لومړنيو موادو کــې د ټولو نورو عناصرو له 
  )NaCl( اتومونو څخه زيات دى؛ خو په ښــي لوري کې يې شــمېر يو اتوم دى نو که په ښي لوري کې د
په کيڼه خوا د دوو)٢( ضريب زيات کړو د کلورين د اتومونو شــمېر په دواړو خواوو کې برابرېږي. اوس 
گورو چې د ســوديم اتومونه په کيڼې خوا کې يو او په ښــي خوا کې دوه دى نو د معادلې په کيڼه خوا کې 
د ســوديم Na د ســمبول کيڼ لوري ته د دوو)٢( ضريب زياتوو؛ نو برابره )توزين( شــوي معادله يې په 

لاندې ډول په لاس راځي:

 

   كاربن داي اكسايد 
نايتروجن با هايدروجن در شرايط خاص تعامل  :تعامل نايتروجن با هايدروجن            

  . دهد نموده، امونيا را تشكيل مي
                                         )g(NH)g(H)s(N 3

فشاروحرارت
22 ⎯⎯⎯ →⎯+  

ه كه دو ماده ساده با هم تعامل نموده  معادله فوق نمايش يك معادله ساده بود          
  . مركب ساده دو عنصري امونيا را تشكيل داده است

در اين تعامل بيشترين تعداد اتوم ها را هايدروجن دارا بوده، كه به طرف راست           
نايتروجن به طرف چپ معادله دو عدد  تعداد اتوم هاي. معادله در امونيا موجود است

براين معادله توزين امونيا بوده، بنا فرمولاست اما طرف راست معادله يك اتوم در 
  . براي توزين آن به ترتيب ذيل عمل مي گردد . شده نيست 

در مرحلة اول عداد اتوم ها مواد تعا  مل كننده ومحصول تعامل را مشخص           
  .سازيد 

g(NH)g(H)g(N(    : مرحله اول              322 ⎯→⎯+  
  مواد تعامل كننده      محصول تعامل           

  نايتروجن   2                   1               
  هايدروجن 2                            3               

                                       )g(NH)g(H)g(N 322 ⎯→⎯+   

ست ، با قراردادن ضريب  2چون تعداد اتوم هاي نايتروجن به طرف چپ معادله          
بالغ  2به فورمول امونيا طرف راست معادله به امونيا ، تعداد اتوم هاي نايتروجن به  2

  .مي گردد 

g(NH2)g(H)g(N(     :دوممرحله    322 ⎯→⎯+  
  مواد تعامل كننده    محصول تعامل       

  نايتروجن 2    2                  
  هايدروجن 2    6              
به فورمول هايدروجن تعداد اتوم هاي    3در مرحلة سوم با قراردادن ضريب           

  .    هايدروجن  مساوي مي شود 
g(NH2)g(H3)g(N(     سوممرحله            322 ⎯→⎯+  

  مواد تعامل كننده   محصول تعامل                         

حاصل شوي مواد
2                              1
2                              3

تعامل کوونکي مواد
نايتروجن
هايدروجن

حاصل شوي مواد

هايدروجن

تعامل کوونکي مواد
نايتروجن

 

   كاربن داي اكسايد 
نايتروجن با هايدروجن در شرايط خاص تعامل  :تعامل نايتروجن با هايدروجن            

  . دهد نموده، امونيا را تشكيل مي
                                         )g(NH)g(H)s(N 3

فشاروحرارت
22 ⎯⎯⎯ →⎯+  

ه كه دو ماده ساده با هم تعامل نموده  معادله فوق نمايش يك معادله ساده بود          
  . مركب ساده دو عنصري امونيا را تشكيل داده است

در اين تعامل بيشترين تعداد اتوم ها را هايدروجن دارا بوده، كه به طرف راست           
نايتروجن به طرف چپ معادله دو عدد  تعداد اتوم هاي. معادله در امونيا موجود است

براين معادله توزين امونيا بوده، بنا فرمولاست اما طرف راست معادله يك اتوم در 
  . براي توزين آن به ترتيب ذيل عمل مي گردد . شده نيست 

در مرحلة اول عداد اتوم ها مواد تعا  مل كننده ومحصول تعامل را مشخص           
  .سازيد 

g(NH)g(H)g(N(    : مرحله اول              322 ⎯→⎯+  
  مواد تعامل كننده      محصول تعامل           

  نايتروجن   2                   1               
  هايدروجن 2                            3               

                                       )g(NH)g(H)g(N 322 ⎯→⎯+   

ست ، با قراردادن ضريب  2چون تعداد اتوم هاي نايتروجن به طرف چپ معادله          
بالغ  2به فورمول امونيا طرف راست معادله به امونيا ، تعداد اتوم هاي نايتروجن به  2

  .مي گردد 

g(NH2)g(H)g(N(     :دوممرحله    322 ⎯→⎯+  
  مواد تعامل كننده    محصول تعامل       

  نايتروجن 2    2                  
  هايدروجن 2    6              
به فورمول هايدروجن تعداد اتوم هاي    3در مرحلة سوم با قراردادن ضريب           

  .    هايدروجن  مساوي مي شود 
g(NH2)g(H3)g(N(     سوممرحله            322 ⎯→⎯+  

  مواد تعامل كننده   محصول تعامل                         
2                             2
٦                             6

تعامل کوونکي موادحاصل شوي مواد
نايتروجن
هايدروجن

 

   كاربن داي اكسايد 
نايتروجن با هايدروجن در شرايط خاص تعامل  :تعامل نايتروجن با هايدروجن            

  . دهد نموده، امونيا را تشكيل مي
                                         )g(NH)g(H)s(N 3

فشاروحرارت
22 ⎯⎯⎯ →⎯+  

ه كه دو ماده ساده با هم تعامل نموده  معادله فوق نمايش يك معادله ساده بود          
  . مركب ساده دو عنصري امونيا را تشكيل داده است

در اين تعامل بيشترين تعداد اتوم ها را هايدروجن دارا بوده، كه به طرف راست           
نايتروجن به طرف چپ معادله دو عدد  تعداد اتوم هاي. معادله در امونيا موجود است

براين معادله توزين امونيا بوده، بنا فرمولاست اما طرف راست معادله يك اتوم در 
  . براي توزين آن به ترتيب ذيل عمل مي گردد . شده نيست 

در مرحلة اول عداد اتوم ها مواد تعا  مل كننده ومحصول تعامل را مشخص           
  .سازيد 

g(NH)g(H)g(N(    : مرحله اول              322 ⎯→⎯+  
  مواد تعامل كننده      محصول تعامل           

  نايتروجن   2                   1               
  هايدروجن 2                            3               

                                       )g(NH)g(H)g(N 322 ⎯→⎯+   

ست ، با قراردادن ضريب  2چون تعداد اتوم هاي نايتروجن به طرف چپ معادله          
بالغ  2به فورمول امونيا طرف راست معادله به امونيا ، تعداد اتوم هاي نايتروجن به  2

  .مي گردد 

g(NH2)g(H)g(N(     :دوممرحله    322 ⎯→⎯+  
  مواد تعامل كننده    محصول تعامل       

  نايتروجن 2    2                  
  هايدروجن 2    6              
به فورمول هايدروجن تعداد اتوم هاي    3در مرحلة سوم با قراردادن ضريب           

  .    هايدروجن  مساوي مي شود 
g(NH2)g(H3)g(N(     سوممرحله            322 ⎯→⎯+  

  مواد تعامل كننده   محصول تعامل                         

2                             2
2                             6

2Na(s) Cl (g) NaCl(s)+ →

22Na(s) Cl (g) 2NaCl(s)+ →

لومړى پړاو
 په دې پړاو کې د تعامل کوونکو او حاصل شوو موادو د اتومونو شمېر وټاکئ.

د درېم څپرکي لنډيز

 د مــوادو کيميــاوي تعامل هغه بهير دى چې پــه کې نوي مواد جوړېږي.
 ځينــې کيميــاوي تعاملونه تودوخه او انــرژي ازادوي او ځينې يې جذبوي.

 د کيمياوي تعاملونو د ســرته رســولو لپاره شــرايط عبارت دي له: تودوخې درجه، فشــار او 
. کتلست 

 کتلســتونه کيميــاوي مواد دي چې پــه کيمياوي تعاملونــو کې برخه اخلي، د تعامــل چټکتيا 
زياتوي او په خپلــه نه مصرفيږي.

 تجزيــوي تعاملونــه هغه دي چې له يوې مادې څخه څو نوي مواد جوړشــي.
 جمعــي تعاملونــه هغــه دي چــې له دوو يــا څو مــوادو څخــه د نــوو ځانگړتياوو)خواصو( 

لرونکــې نوي مواد په لاس راځي.
 د ســاده يا مغلقو موادو متقابل عمل له اکســيجن ســره د اکسېدېشــن په نوم يادېږي.

 احتــراق د اکسېدېشــن يــو ډول دى چې په چټکۍ ســره تر ســره کېــږي او له لمبو ســره يو 
ځاى  وي.

 تعويضــي يــا د بې ځايه کيــدو تعامل، هغه تعامــل دى چې د عنصرونو د اتومونو په واســطه 
لــه يوه مرکب څخــه د بل عنصر د اتومونو بــې ځايه کولو ته وايي.

 د کيميــاوي  تعاملونــو ليکنــه د ســمبولونو او فورمولونو په واســطه، د کيميــاوي معادلي په 
يادېږي. نامه 

 کيميــاوي معادلــې هغــه وخت برابــرې )توزين( وي چــې د تعامل کوونکو او حاصل شــوو 
موادو د اتومونو شــمېر سره برابروي.

→

د درېم څپرکي پوښتنې
 

لاندې پوښــتنو ته ځير شــئ، سمه يې د )س( او ناســمه يې د )نا( په تورې په نښه کړئ د ناسمي 
جملې سمه جمله وليکئ.

) 		 ١– د موادو متقابل عمل ته چې په پايله کې يې نوې ماده جوړه شي، کيمياوي تعامل وايي. )
٢–  په کيمياوي تعامل کې انرژي نه جذبيږي او نه ازاديږي. )	      (

٣-  په کيمياوي تعامل کې تودوخه ونډه نه لري. )	     ( 
٤–  د MgO له تجزيوي تعامل څخه اوبه جوړيږي. )	               ( 

٥–  په هغو تعاملونو کې چې يوه ماده په څو نوو موادو تجزيه شي د جمعى تعامل په نامه يادېږي. )              (
٦–  په کومو تعاملونو کې چې يو عنصر د بل عنصر ځاى نيسي د بې ځايه کولو تعامل بلل کېږي. )              (

٧–  په هغو تعاملونو کې چې دوه يا څو مادي ســره يو ځاى شــي او يوه نوې ماده جوړه کړي، جمعي تعامل بلل کېږي. 
) 	(

 ) ٨-  د کيمياوي متقابل عمل په پايله کې د مادې ماهيت تغيير کوي. )	
٩- د يوې مادې سوځېدل د اکسيجن په شتون کې احتراقي تعامل دى. )	            (

١٠- په يوه کيمياوي برابره شوې معادله کې د تعامل کوونکو موادو د اتومونو شمېر د حاصل شوو موادو د اتومونو له شمېر 
څخه زيات وي. )	        (

لاندې پوښتنې څو ځوابونه لري تاسې يې سم ځواب په نښه کړئ.
١١- د موادو متقابل عمل يو له بل سره د ....................... په نامه ياديږي.

ب( کيمياوي بهير 		 الف( کيمياوي پديده	          
د( ټول 		 ج( کيمياوي تعامل    	         

١٢ - د تعامل د محصول بل جز............ + اوبه + مالگه               د مالگې تيزاب+ د مرمرو ډبره، دى:
ب( کاربن ډاى اکسايد الف(  تيزاب                           	

د( ميتان ج( الف او ب سم دي.              	
١٣ - هغه نوي مواد چې د تعامل په پايله کې جوړېږي د............... په نامه ياديږي.

ب(  د تعامل محصول الف( د تعامل حاصل شوي                 	
د(  الف او ب دواړه سم دي. ج( تعامل کوونکي مواد             	

١٤ - هغه تعامل چې په پايله کې يې يوه ماده په څو نوو موادو تجزيه شي د.......تعامل په نامه يادېږي.
ب( د بې ځايه کولو 		 الف( جمعي                 

د(  احتراقي 	 		 ج( تجزيوي 
١٥ -د لاندې معادلې پر بنسټ د سلفرو د احتراقي تعامل بل محصول څه شى دى؟ 

→   اکسيجن+سلفر ............. + سلفر ډاى اکسايد
ب( انرژي الف( اضافي اکسيجن                	
د( هېڅ يو ج( اوسپنې سلفايد                       	

١٦- هغــه تعاملونــه چــې په هغو کې يــو عنصر د بل عنصر ځاى په يــوه مرکب کې ونيســي د ......... تعاملونو په نامه 
يادېږي.

ب( تعويضي )بې ځايه کول(  الف( تجزيوي تعامل	              	
د( احتراقي ج( جمعي                                 	

١٧- په لاندې کيمياوي معادله کې د اکسيجن ضريب په کيڼه خوا کې د توزين په وخت کې څو دى؟ 

 
ب( 5 الف( 2	                                  	

د(هيڅ يو ج( 10	                                  	
١٨ -کوم يو له لاندې شرايطو څخه د تعامل چټکتيا زياتوي؟

ب(کتلست ا لف( تياره                            	
د( ب او ج سم دي ج( رڼا                                    	

لاندې پوښتنو ته پوره ځواب ورکړئ
١٩ - د کيمياوي معادلو په باره کې معلومات وړاندې کړئ.

٢٠ - د کيمياوي تعاملونو د ډولونو نومونه واخلئ او د ځاى بدلولو تعامل له بېلگې سره واضح کړئ.
٢١ - جمعي تعاملونه توضيح کړئ.

٢٢ - لاندې معادلي توزين کړئ.

٢٣ - د هايدروجن او کلورين د گازونو له تعامل څخه د هايدروجن کلورايد گاز جوړېږي، د تعامل معادله يې وليکئ.

2 2 2 5N )g) O ) ) 2N Og+ →

)g)O)s)KCl)s)KClO 23 +→

2 2Mg(s) Cl (g) MgCl (s)+ →

2K)s) H )g) KH)s)+ →

2 2Li)s) O )g) Li O)s)+ →

2 4 2 4 2H SO (l) Na(s) Na SO (s) H (g)+ → +2 4 2 4 2H SO (l) Na(s) Na SO (s) H (g)+ → +

3 4 3 4 2Li)s) H PO )aq) Li PO )s) H )g)+ → +

2 3 2Mg)s) N )g) Mg N )s)+ →

2Ca(g) O (g) CaO(s)+ →2K)s) H )g) KH)s)+ →

3 4 3 4 2Li)s) H PO )aq) Li PO )s) H )g)+ → +

2

Cu(s) S(s) CuS(s)
Sn )s) O )g) SnO)s)

Al(s) O (g) Al O (s)2 2 3

+ →

+ →

+ →

2

Cu(s) S(s) CuS(s)
Sn )s) O )g) SnO)s)

Al(s) O (g) Al O (s)2 2 3

+ →

+ →

+ →

 )()()()( gSOgCOgOCS 2222 1 +→+

٢٤ - د سوديم تعويضي تعامل معادله له اوبو سره وليکئ.
٢٥ - د پوتاشيم کلوريت د تجزيې معادله )چې پوتاشيم کلورايد او اکسيجن جوړوي( وليکئ.

٢٦ - د )اکسيجن + سيماب → د سيمابو اکسايد( معادله وليکئ.
٢٧ - په لاندې تحريري او سمبوليک معادلو کې د کوم عنصر اتوم بيځايه شو، په نښه يې کړئ:

→  مس )II( کلورايد + جست الف-       جست کلورايد + مس  
ب -  

د ځوابونو ترمخه قوسونو کې د اړونده پوښتنې شميره وليکئ.

ځوابونهپوښتنې
٢٨- د عنصر د لاتين يا انگليســي نوم لنډې نښــې ته ............. 

وايي.
٢٩– د معادلــو ښــودنه د تورو پــه واســطه د ............ معادلې په 

نامه يادېږي.
٣٠– د المونيم سمبول ................ دى. 

٣١-  هغه تعاملونه چې د کوم عنصر يو يا څو اتومونه په يوه معادله کې 
د بل عنصر د يوه يا څو اتومونو ځاى ونيســي په .................... 

نامه يادېږي.
٣٢-  د کاربن سوځېدل .............. تعامل دى.

٣٣-  د خوړو هضمېدل په معده کې .............. دى.
٣٤– د تعامل کوونکو موادو مجموعي کتله د حاصل شوو موادو له 

مجموعي کتلې سره برابره وي.
٣٥– که د تعامل کوونکو او حاصل شوو موادو اتومونه سره برابروي 

د ................ معادلې په نامه يادېږي.
٣٦- سوديم له اکسيجن سره تعامل کوي او ......... جوړوي.

٣٧– اوبه يو ................ دى.
٣٨- د سليکان سمبول ...............  دى.

)      ( تجزيوي تعامل
)      ( احتراقي
)      ( تعويضي

Al )      (
)      ( په تورو او تحريري

)      ( سمبول
)      ( د مادې د پايښت قانون

)      ( سوديم اکسايد
)      ( برابره شوې 

)      ( عنصر 
)      ( مرکب

)      ( فورمول
Si )      (

 Ag )      (

 )l(OH)aq(NaCl)aq(NaOH)aq(HCl 2−→+  )l(OH)aq(NaCl)aq(NaOH)aq(HCl 2−→+  )l(OH)aq(NaCl)aq(NaOH)aq(HCl 2−→+

څلورم څپرکى

زموږ په ژوند کې مهم عنصرونه
عناصر لکه: اكســيجن )O2(، نايتروجن )N2(، كاربن )C( او هايدروجن 
)H2( زموږ په ژوند کې زيات ارزښت لري او د حيواناتو او نباتاتو ژوند بې 
له اکسيجنه ممکن نه د ى. نايتروجن د نباتاتو د جوړښت بنسټيز جز دى او  
کاربن د کارخانو د ســون مواد جوړوي د بېلگې په ډول: د اوســپنې د ويلې 
کيدو په بټۍ کې بنســټيزه ونډه لــري. هايدروجن د اوبو او عضوي مرکبونو 

جوړونکو عنصرونو څخه دى.
پــه دريم څپرکي کې مو کيميــاوي تعاملونه او دهغــوى توزين زده کړل. په 
دې څپرکي کې به د هايدروجن، اکســيجن، نايتروجن او کاربن خواص او 
لاسته راوړنه زده کړئ، همدارنگه به داهم زده کړئ چې نوموړي عنصرونه 
پــه لابراتوار کې په څه ډول لاس ته راځي؟ او د ژوندانه په کومو برخو کې 

په کاريږي؟

هايدروجن 
هايدروجــن په طبيعت کې په ډېــره پيمانه موجود دى، پــه ځانگړې توگه د 
يو شــمير ســيارو اتموسفير له هايدروجن څخه جوړ شــوى او په لمر کې د 
هايدروجن مقدار زيات دى. د ځمکې په اتموسفير کې د کتلې د سپکوالي 
لــه امله ډير لږ دى؛ خو د عضوي او غير عضــوي موادو په ترکيب کې زياته 

ونډه لري، د انسان د بدن کتله په سلوکې لس هايدروجن جوړه کړې ده.

د هايدروجن گاز  بې رنگه، بى بويه او بې خونده دى او له نورو ټولو گازونو څخه سپک دى. د تودوخې 
په   252.18oC- کې مايع او په   259.8oC-کې په جامد تبديليږي.

کيمياوي خواص:هايدروجن له فعالو گازونو څخه دي چې له بيلابېلو عناصرو سره تعامل کوي:
 د اکسيجن سره تعامل: د برېښنايي جرقى په واسطه د هايدروجن او اکسيجن گازونه له يوبل سره 

يو ځاي کيږي او اوبه جوړوى. دا تعامل د ډيرې اندازې د چاودنې انرژۍ سره يو ځاى وي.

)٢-٤( شکل: د هايدروجن
ځاى په دوراني جدول کې. )١-٤( شکل: د هايدروجن سوځيدل د 

اکسيجن په شتون کې

              اضافي معلومات
د هايدروجــن مختلــف اتومونه په لمر کې يو له بل ســره يو ځاى 

کېږي، د هيليم له گاز څخه پرته ډيره زياته انرژي هم أزادوي.
 

+ هايدروجناکسيجناوبه
د برېښنا جرقه
2د برېښنا جرقه 2 22H (g) O (g) 2H O(l)+ →



 59  

 د کلوريــن له  گاز ســره تعامل: د هايدروجــن او کلورين گازونه په تياره کې په کراره او په رڼا کې 
په چټکى تعامل کوي او د چاودنې خطر لري. په دې تعامل کې د هايدروجن کلورايد گاز جوړيږي: 

د نايتروجن له گاز سره تعامل: په ټاکلو شرايطو )فشار او تودوخه( کې د هايدروجن او نايتروجن 
گازونه سره تعامل کوي، د امونيا گاز جوړوي.

د فلزاتو له اکسايدونو سره تعامل: هايدروجن کولاى شي چې له فلزونو څخه اکسيجن جلا کړي؛ د 
بيلگي په توگه: هايدروجن د مسو له اکسايدو سره تعامل کوي او د دې لامل گرځي چې مس له خپل اکسايد 

څخه جلا کړي.

 

وجن با گاز كلـورين در تـاريكي بـه آرام تعامـل     رگاز هايد: تعامل با گاز كلورين -ب
در اين  .با سرعت انجام ميشود و خطر انفجاري داردآن نموده و در روشني تعامل 

  . تعامل گاز هايدروجن كلورايد توليد ميگردد
        )(2)()( 22 gHClgClgH ⎯⎯نور →⎯+  

  هايدروجن   كلورين  هايدروجن كلورايد                                          
گاز هايدروجن با گاز نايتروجن در حرارت و : تعامل هايدروجن با گاز نايتروجن –ج 

  . نمايد فشار معين تعامل كرده گاز آمونيا را توليد مي
                                  )g(NH2)g(N)g(H3 322 ⎯⎯⎯⎯ →⎯+  

  نايتروجن   هايدروجن         امونيا                                               
هايدروجن ميتواند اكسيجن را از فلزات جـدا سـازد؛   : تعامل با اكسيدهاي فلزات –د 

مس از اكسـايد  تا هايدروجن با اكسايدمس تعامل نموده و باعث ميشود : بطور مثال
  .آن جدا شود

                                           )g(OH)s(Cu)g(H)s(CuO 22 +⎯→⎯+  
  اكسايد II بخارات آب    فلز مس   هايدروجن   مس                                          

  استحصال هايدورجن
از تعامـل يـك    1799بار اول هايدروجن توسط فيزيكدان انگليسي كونديش در سال  

  .  استحصال و كشف گرديده است فلز با تيزاب
   فعاليت  

  استحصال هايدروجن از تيزاب نمك توسط فلز جست- 1
فلز جست، تيزاب نمك، آب، فلاسك، سرپوش را بري  :سامان و مواد مورد ضرورت

هـا، قطـي    سوراخ دار، نل زانوخم، پيپ رابري، گيرا و پايـه، تشـت آب، تسـت تيـوب    
  . پلاستيكي، گوگرد

هاي جسـت را در فلاسـك    عيار ساخته، توته) 6-3(ه را مطابق شكل دستگا :طرزالعمل
سـرپوش رابـري كـه نـل زانـوخم از آن       .انداخته بالاي آن تيزاب نمك علاوه نمائيد

هايدروجن جمع شده در تسـت تيـوب را توسـط    . عبور نموده سر فلاسك را ببنديد
  . امتحان نمائيدبا احتياط  شعلة آتش

کتلست، فشار، زياته تودوخهو حرارتفشار

امونيا                                 	 نايتروجن     هايدروجن

 

وجن با گاز كلـورين در تـاريكي بـه آرام تعامـل     رگاز هايد: تعامل با گاز كلورين -ب
در اين  .با سرعت انجام ميشود و خطر انفجاري داردآن نموده و در روشني تعامل 

  . تعامل گاز هايدروجن كلورايد توليد ميگردد
        )(2)()( 22 gHClgClgH ⎯⎯نور →⎯+  

  هايدروجن   كلورين  هايدروجن كلورايد                                          
گاز هايدروجن با گاز نايتروجن در حرارت و : تعامل هايدروجن با گاز نايتروجن –ج 

  . نمايد فشار معين تعامل كرده گاز آمونيا را توليد مي
                                  )g(NH2)g(N)g(H3 322 ⎯⎯⎯⎯ →⎯+  

  نايتروجن   هايدروجن         امونيا                                               
هايدروجن ميتواند اكسيجن را از فلزات جـدا سـازد؛   : تعامل با اكسيدهاي فلزات –د 

مس از اكسـايد  تا هايدروجن با اكسايدمس تعامل نموده و باعث ميشود : بطور مثال
  .آن جدا شود

                                           )g(OH)s(Cu)g(H)s(CuO 22 +⎯→⎯+  
  اكسايد II بخارات آب    فلز مس   هايدروجن   مس                                          

  استحصال هايدورجن
از تعامـل يـك    1799بار اول هايدروجن توسط فيزيكدان انگليسي كونديش در سال  

  .  استحصال و كشف گرديده است فلز با تيزاب
   فعاليت  

  استحصال هايدروجن از تيزاب نمك توسط فلز جست- 1
فلز جست، تيزاب نمك، آب، فلاسك، سرپوش را بري  :سامان و مواد مورد ضرورت

هـا، قطـي    سوراخ دار، نل زانوخم، پيپ رابري، گيرا و پايـه، تشـت آب، تسـت تيـوب    
  . پلاستيكي، گوگرد

هاي جسـت را در فلاسـك    عيار ساخته، توته) 6-3(ه را مطابق شكل دستگا :طرزالعمل
سـرپوش رابـري كـه نـل زانـوخم از آن       .انداخته بالاي آن تيزاب نمك علاوه نمائيد

هايدروجن جمع شده در تسـت تيـوب را توسـط    . عبور نموده سر فلاسك را ببنديد
  . امتحان نمائيدبا احتياط  شعلة آتش

و حرارتفشار

هايدروجن + مس )II( اکسايد د اوبو بړاسونه + فلزى مس	

                فعاليتونه
١- د جستو د فلز او د مالگې تيزابو له تعامل څخه د هايدروجن لاس ته راوړنه.

 د اړتيــا وړ لــوازم او مــواد:  د جســتو فلــز، د مالگــې تيــزاب، اوبه، فلاســک، دوه ســوري لرونکې ربړي ســرپوښ، 
زانو خم نل، ربړي پايپ، قيف، د اوبو تشت، ازميښتي نلونه يا بوتل او اورلگيت.

کړنلاره:  له )٣-٦شــکل( ســره سمه دستگاه وتړئ، د جستو ټوټې په فلاسک کې واچوئ او له پاسه يې د مالگې تيزاب ور 
زيات کړئ. په سرپوښ کې ربړي نل ننه باسئ  اود فلاسک خوله پرې وتړئ. په ازميښتي نل کې ټول شوى هايدروجن په کراره 

د هايدروجن لاس ته راوړل
 د لومــړى ځــل لپاره په ١٧٩٩ کال انگليســي فزيک پوه کونديش ديوه فلــز او تيزاب له تعامل څخه 

هايدروجن حاصل اوکشف کړ. 

کلورين      هايدروجن هايدروجن کلورايد             	
2 2H (g) Cl (g) 2HCl(g)+ →

رڼا

وازمويي. د ازميښتى نل خوله ځان او نورو خواوته مه نيسئ.

    د جستو کلورايد+ هايدروجن                  جست + د مالگي تيزاب

٢- د فلزي سوديم او اوبو له تعامل څخه د هايدروجن لاس ته راوړنه.
د اړتيا وړ لوازم او مواد: فلزي ســوديم، کاچوغه چې اوږد لاســتى ولري، د اوبو تشــت. سلندر، پايه له گيرا سره، پنس، 

چاړه او اورلگيت.
کړنلاره:  د تېلو د بوتل څخه د پنس په واسطه سوديم راوباسی او د چړې په واسطه يې نرۍ او کوچنۍ برخه جلا کړئ، جلا 
شوې برخه په کاغذ کې ونغاړئ په کاچوغه کې يې کيږدئ، بيا کاچوغه د اوبو ډک تشت ته ور ننه باسئ او د هغې سلندر خولې 
ته يې نږدې کړئ چې له اوبو څخه ډک او ســرچپه په تشــت کې نيول شــوى دى. تر هغې پورې صبر وکړئ چې ټول ســلندر د 
هايدروجن له گازه ډک شي. د شهادت گوتې په وسيله د سلندر خوله بنده او له تشت ځنې يې راوکاږئ، اورلگيت روښانه کړئ 

او د سلندر خولې ته يې نږدې کړئ، د نل خوله لږ پورته لوري ته مايله کړئ. څه اورئ؟ ولې؟

)٣-٤( شکل: د مالگې تيزابو ځنى دهايدروجن لاسته راوړنه

)٤-٤( شکل: له اوبو سره د سوديم تعامل

  هايدروجن  +  سوديم هايدروکسايد 	          اوبه   +    فلزي سوديم

پام!
پام کوئ چې د سوديم غټه ټوټه )د چڼې په اندازه( له اوبو سره په تماس کې نه شي، ځکه د چاودنې خطر لري نو ځکه د سوديم 

کوچنۍ ټوټه په کاغذ کې ونغاړئ او په کاچوغه کې يې کيږدئ. 

2 22HCl(aq) Zn(s) H (g) ZnCl (aq)+ → +

 )()(2)(2)(2 22 gHaqNaOHlOHsNa +→+

د هايدروجن استعمال
د هايدروجــن په واســطه )هايدروجنيشــن( مايع 

غوړي په جامدو غوړيو بدلوي.
همدارنگــه پــه پخــوا وختونو کــې به يې 
بالونونه له هايدروجن څخه ډکول او فضا 
ته به يې مسافرت کاوه. د دې لپاره چې 
هايدروجن له اکسيجن سره د مخامخ 
کېدو په وخت کې د سوځيدنې خطره 
لري؛ نــو ځکــه اوس د هايدروجن پر 
ځاى د هيليم گاز اســتعمالوي چې غير 
فعال گاز دى، او خطره نه لري. په )٦-٤( 
شــکل کې لــه هايدروجن څخــه ډک بالون 

وگورئ.
په کارخانو کې د فلزونو د تصفيه کولو په خاطر يعني 
د کانــي ډبرو څخه د جلا کيدو لپاره له هايدروجن څخه 

هم کار اخيستل کيږي.

٣- د اوبــو لــه برېښــنايي)برقي( تجزيې څخــه د هايدروجن لاس 
ته راوړنه:

د اړتيا وړ لوازم او مواد: اوبه، د گوگړو تيزاب، د هافمن اله او د برېښنا سرچينه.
کړنــاره:  د اوبــو لــه اچولو وروســته لږه انــدازه د گوگړو نري تيــزاب څاڅکى 
څاڅکــى د لوښــي پر څنــډه د هافمن په آلې کــې تويې کړئ، بيا دا اله د برېښــنا 
سرچينې سره وتړئ، د هايدروجن جلا کيدل د دې آلې په منفى قطب او اکسيجن 

په مثبت قطب کې وگورئ. لکه په )٥-٤( شکل: کې. 

دستگاه ته وگورئ هايدروجن او اکسيجن د حجمونو له پلوه پرتله کړئ.
د کوم گاز حجم زيات دي؟ ولې؟

			     اوبه  اکسيجن + هايدروجن

)٥-٤( شکل: د برېښنايي تجزيې دستگاه )د هافمن اله(.

)٦-٤(شکل: کې له 
هايدروجن څخه ډک بالون

برېښنايي تجزيه
 )g(O)g(H2)l(OH2 22

SOH
2

42 + →

)٨-٤( شکل: د اکسيجن موقعيت 
په دوراني جدول کې	 )٧-٤( شکل: په کپسول کې ځيرمه شوي اکسيجن

                فعاليت
د موادو )شمع( سوځېدل د اکسيجن په شتون کې 

د اړتيا وړ لوازم او مواد: شمع، د لرگي تخته، گيلاس، د اوبو څخه ډک 
تشت او اورلگيت.

کړنلاره: يو تن زده کوونکی دې شمع پر تختي ټېنگه کړي. دويم زده کوونکی دې 
شمع روښنانه کړي )الف( شکل. په دويم پړاو کې دې درېم زده کوونکى گيلاس پر 

روښانه شمعې سرچپه کيږدئ. له څو ثانيو وروسته څه وينئ؟ ولې؟	
دکړنې په پاى کې دې زده کوونکی لاندې پوښتنوته ځواب ورکړي:

١- که په کورونو کې کوم شی سوځي په څه ډول به يې له سوځيدلو څخه وژغورو؟
٢- أيا د اور وژنې نورې لارې په کار وړئ؟ کومې لارې او ولې؟

)٩-٤(شکل: د موادو په سوځيدنه 
کې د اکسيجن ونډه

)ب(

آکسيجن
  )O( 2 اکســيجن په زياته پيمانه په هوا کې په أزاد حالت او ماليکولي بڼه
او هم د مرکب په حالت له نورو عناصرو سره يو ځاى پيدا کيږي. په أزاده 
برخه د هوا او د مرکب په بڼه ٨٨،٨٨% د اوبو په جوړښت   

5
1 بڼه تقريباً 

کــې برخه لري.٤٥،٥% د ځمکې کتله او ٦٥% د انســان د بدن کتله له 
اکسيجن څخه جوړه شوې ده. 

په عادي حالتونو کې اکســيجن بې رنگه، بې بويه او بې خونده گاز دى. 
په  183oC- کې مايع او په 218oC- کې منجمد کيږي. اکســيجن د 
موادو په ســوځيدنه کې مرســته کوي اود اکسيجن په نشتوالي کې مواد 

نه سوځي. 

)الف(

د اکسيجن کيمياوي خواص
د کيميا له نظره اکسيجن ډير فعال عنصر دى، له فلزونو او غير فلزونو سره تعامل کوي، اړوند اکسايدونه 

جوړوي. له نورو عناصرو سره د اکسيجن تعامل د اکسيديشن په نامه يادوي.
 له غير فلزونو ســره تعامل: اکســيجن زياتره له غير فلزونو سره تعامل کوي او غير فلزي اکسايدونه 

جوړوي.
له ســلفرو ســره تعامل: اکسيجن له ســلفرو سره تعامل کوي د سلفرو اکســايد يا سلفر ډاي اکسايد 

جوړوي.

له کاربن ســره تعامل: د تودوخې په شــتون کې اکســيجن له کاربن ســره تعامل کوي، کاربن ډاى 
اکسايد جوړوي. 

له فلزونو سره تعامل: اکسيجن د ډيرو فلزونو سره تعامل کوي د فلزونو اړوند اکسايدونه جوړوي.
فعال فلزات له اکسيجن سره په أزاده هوا کې تعامل کوي؛ د بيلگې په توگه: کله چې سوديم له تېلو څخه 

راوويستل شي د هوا له اکسيجن سره په دې ډول تعامل کوي:

د تودوخې او نم په شتون کې له اوسپنې سره تعامل کوي، د اوسپنې اکسايد جوروي:

 

  
  

  الف                    ب                               
  كسيجن در سوختن موادا نقش )6-8(شكل 

  
  : جواب بگويند زير سوال هايدر ختم فعاليت شاگردان به 

 اگر در خانه كدام چيز ميسوزد چطور از سوختن آن جلوگيري نماييم؟-1

ديگري را براي خاموش كـردن آتـش بـه كـار مـي بريـد؟ چـه         يآيا طريقه ها-2
 ؟اچر و طريقه هاي

  
  خواص كيمياوي آكسيجن

اكسـيجن را از اكسـايد   ساينس دان انگليسـي بنـام پرسـتلي     1774ال اولين بار در س 
گذاشته ) اكسيجن(نام آن را لاوازيه ساينس دان فرانسوي  سيماب استحصال نمود و

  .است
نمايـد و   از نگاه كيمياوي اكسيجن زياد فعال بوده با فلزات و غير فلـزات تعامـل مـي   

 "اكسيديشـن "با عناصر ديگر بنام امل اكسيجن راتع. اكسايدهاي مربوطه را ميسازند
  . دنكن نيز ياد مي

دهاي با اكثريت غير فلزات تعامل نموده اكسـاي  اكسيجن :تعامل با غير فلزات –الف
  .نمايد غير فلزي را تشكيل مي

ا سلفر تعامل نموده اكسايد سلفر يا سلفر داي بآكسيجن : تعامل با سلفر - 1
  .اكسايد را مي سازد

(g)SO (g)OS(s) 22 ⎯→⎯+  
  سلفر داي اوكسايد     آكسيجن   سلفر                               

مل نمـوده كـاربن   تعا كاربن در موجوديت حرارتا بآكسيجن : تعامل با كاربن -2
  .سازد داي اكسايد را مي

)(CO)(OC(s) 22 gg ⎯→⎯+  

   سلفر ډاي اکسايد	        اکسيجن + سلفر

کاربن ډاي اکسايد 	       اکسيجن+ کاربن
2 2C(s) O (g) CO (g)+ →

سوديم اکسايد                   اکسيجن  +  سوديم

 

  كسيجن  كاربن ا   كسايدوبن داي اكار                                
با اكثريت فلزات تعامل نموده اكسايد هـاي  اكسيجن  :ب ـ تعامل آكسيجن با فلزات 
  .فلزات مربوطه را مي سازند

وقتيكـه  : بـه طـور مثـال    ،در هواي آزاد با آكسيجن تعامل مي نمايـد فلزات فعال ـ 1
  :تعامل مي كند زيرسوديم از تيل كشيده شود با آكسيجن هوا قرار معادلة 

)(O2Na)(O4Na(s) 22 gg ⎯→⎯+  
  سوديم   كسيجن  ا        كسايدسوديم ا

آكسيجن در موجوديت حرارت و رطوبت با آهن تعامل نموده آهن آكسايد را ـ   2
  .مي سازد

)(2)(3)(4 322 sOFegOsFe ⎯→⎯+  
  آهن      كسيجن ا      كسايد   ا III)(آهن                               

  
  كسيجنااستحصال 

  .هاي مختلف اكسيجن استحصال مي شوددر لابراتوار به طريقه 
  فعاليت

  استحصال اكسيجن از پتاسيم كلوريت   -1
 ،نل زانوخم، پيـپ  ،فلاسك، سرپوش رابري سوراخدار: سامان و مواد مورد ضرورت

ــرة اكســيجن  ــراي ذخي ــل ب ــت ،تشــت آب، آب، بوت ــ(پتاســيم كلوري ، )هنمــك برتول
  .گوگردمنگانيزداي اكسايد، منبع حرارت، كاغذ بيكاره و 

منگـانيز داي اكسـايد و   . دستگاه را بسته بندي نماييـد ) 6-9(مطابق شكل  :طرزالعمل
پتاسيم كلوريت را با هم مخلوط در فلاسك انداخته، منبع حـرارت را روشـن نمـوده    
اكسيجن جمع شده در بوتل را توسط كاغذ نيم سوخته كه شعلة آن خـاموش شـده   

دن آكسيجن يكي ا ز شاگردان يك پارچه كاغذ براي معلوم نمو.  باشد امتحان نمائيد
آنـرا   سپس .را گرفته و ديگري آنرا توسط گوگرد بسوزاند و دوباره آنرا گل نمايد

  .نزديك دهن آن بوتل نزديك سازد كه آكسيجن در آن جمع گرديده است
  چرا؟ ؟ وچه مشاهده مي كنيد

 

  كسيجن  كاربن ا   كسايدوبن داي اكار                                
با اكثريت فلزات تعامل نموده اكسايد هـاي  اكسيجن  :ب ـ تعامل آكسيجن با فلزات 
  .فلزات مربوطه را مي سازند

وقتيكـه  : بـه طـور مثـال    ،در هواي آزاد با آكسيجن تعامل مي نمايـد فلزات فعال ـ 1
  :تعامل مي كند زيرسوديم از تيل كشيده شود با آكسيجن هوا قرار معادلة 

)(O2Na)(O4Na(s) 22 gg ⎯→⎯+  
  سوديم   كسيجن  ا        كسايدسوديم ا

آكسيجن در موجوديت حرارت و رطوبت با آهن تعامل نموده آهن آكسايد را ـ   2
  .مي سازد

)(2)(3)(4 322 sOFegOsFe ⎯→⎯+  
  آهن      كسيجن ا      كسايد   ا III)(آهن                               

  
  كسيجنااستحصال 

  .هاي مختلف اكسيجن استحصال مي شوددر لابراتوار به طريقه 
  فعاليت

  استحصال اكسيجن از پتاسيم كلوريت   -1
 ،نل زانوخم، پيـپ  ،فلاسك، سرپوش رابري سوراخدار: سامان و مواد مورد ضرورت

ــرة اكســيجن  ــراي ذخي ــل ب ــت ،تشــت آب، آب، بوت ــ(پتاســيم كلوري ، )هنمــك برتول
  .گوگردمنگانيزداي اكسايد، منبع حرارت، كاغذ بيكاره و 

منگـانيز داي اكسـايد و   . دستگاه را بسته بندي نماييـد ) 6-9(مطابق شكل  :طرزالعمل
پتاسيم كلوريت را با هم مخلوط در فلاسك انداخته، منبع حـرارت را روشـن نمـوده    
اكسيجن جمع شده در بوتل را توسط كاغذ نيم سوخته كه شعلة آن خـاموش شـده   

دن آكسيجن يكي ا ز شاگردان يك پارچه كاغذ براي معلوم نمو.  باشد امتحان نمائيد
آنـرا   سپس .را گرفته و ديگري آنرا توسط گوگرد بسوزاند و دوباره آنرا گل نمايد

  .نزديك دهن آن بوتل نزديك سازد كه آكسيجن در آن جمع گرديده است
  چرا؟ ؟ وچه مشاهده مي كنيد

اوسپنې )III( اکسايد	        اکسيجن   +  اوسپنه
2 2 34Fe)s) 3O )g) 2Fe O )s)+ →

                فعاليت
١- له پوتاشيم کلوريت څخه د اکسيجن لاس ته راوړنه.

د اړتياوړ لوازم او مواد: ازميښتي نل، ربړي سورى لرونکى سر پوښ، زانو خم نل، پايپ، د اوبو تشت، اوبه، د اکسيجن 
د ذخيري بوتل، پوتاشيم کلوريت )دبر توله مالگه(، منگانيز ډاي اکسايد، د تودوخې سرچينه، د کاغذ ټوټه او اورلگيت.

کړنلاره:  له )١٠-٤(شــکل ســره سم دستگاه وتړئ. د منگانيز ډاي اکسايد او پوتاشــيم کلوريت مخلوط په تست تيوب کې 
واچوئ، او هغه د تودوخې د ســرچينې په واســطه تود کړي. په پايله کې په بوتل 
کې اکسيجن ټوليږي او لاسته راځي، د اکسيجن د لاسته راوړلو لپاره په پورتني 
تجربــه کې، يو تن زده کوونکي دي يوه ټوټه کاغذ واخلي او بل تن زده کوونکي 
دې کاغذ ته اور واچوي او بيرته دي د اور لمبه مړه کړي او بيا دي دا سوي کاغذ 

د بوتل خولي ته ورنږدي کړي چې اکسيجن جمع شوي دي..	
څه وينئ؟ او ولې؟

 آکسيجن + پوتاشيم کلورايد                            پوتاشيم کلوريت                   

٢- د هايدروجن پر اکسايد له تجزيې څخه دآکسيجن لاس ته راوړل.
د اړتيا وړ لوازم او مواد:  هايدروجن پر اکســايد، ازميښــتى نل يا سلندر، منگانيز ډاى اکسايد، د کاغذ ټوټه، اورلگيت، 

اوار بيخ لرونکي فلاسک، اوبه، ربړي يا کارکي د وه سوري لرونکى سرپوښ، ښيښه يي نل او قيف.
کړنلاره: له شــکل ســره سمه تجربه په نمايشــي ډول تياره کړئ او په 
لابراتوار يا ټولگي کې يې د زده کوونکو په مخ کې تر ســره کړئ. د نيم 
ســوځيدلي کاغذ په واسطه اکسيجن وازمويئ، زده کوونکو ته په تجربه 

کې ونډه ورکړئ.

اکسيجن + اوبه 	       هايدروجن پر اکسايد

)١٠-٤(شکل د اکسيجن لاس ته راوړل له پوتاشيم 
کلوريت څخه

تودوخه

)١١-٤( شکل: د اکسيجن لاس ته راوړل له هايدروجن پر اکسايد څخه

 )g(O3)s(KCl2)s(KClO2 2
MnO

3
2 + →

2
2 2 2 2

MnO2H O )aq) 2H O)1) O )g)→ +

د اکسيجن لاس ته راوړنه 
 لومړى ځل په 1774  کال کې انگليسي ساينس پوه پرستلي د پارې له اکسايدو څخه اکسيجن لاس 

ته راووړ او د اکسيجن نوم پرې لاوازيه)فرانسوي ساينس پوه( کېښود.

اکسيجن   +  پاره                           د پارې اکسايد 		  
په لابراتوار کې اکســيجن د پوتاشــيم کلوريت له تجزيې څخه د تودوخې او منگانيز ډاى اکســايد په شــتون کې لاس ته 

راوړي. دا طريقه د لابراتواري لاس ته راوړنې په نوم هم يادوي

رڼا

رڼا
 )g(O)l(Hg2)s(HgO2 2+→

د اکسيجن کارول
اکســيجن په اکسي اســتلين څراغونو کې د فلزونو د ليم کولو او پرې کولو 
لپاره اســتعمالوي. همدا ډول د زيات فشار په وسيله اکسيجن په کپسولونو 
کې ځاى پر ځاى کوي، تر سيندونو لاندې او د ځمکې د اتموسفير نه بهر 

ورځنې په تنفس کې کار اخلي.
هغه ناروغان چې د هوا له اکسيجن څخه نېغ په نېغه گټه نه شي اخيستلاى 
له خالص اکســيجن څخه په تنفس کې گټه اخلي. همدا ډول د مصنوعي 
ســپوږمکيو او هغو راکټونــو چې فضا ته توغول کيږي د ســون مواد يې د 
خالص اکســيجن په واسطه سوځي. په پاى کې ويلاى شو چې د حيواناتو 

او نباتاتو په تنفس کې د اتموسفير اکسيجن په مصرف رسيږي.

)١٢-٤( شــکل: الف- پــه ليم کولو 
کې له اکسيجن څخه گټه اخيستل. 

ب- د نــاروغ تصويــر چې اکســيجن 
تنفس کوي. 

ج- د انســان په واسطه د سمندر په تل 
کې له اکسيجن څخه کار اخيستنه 

الف

نايتروجن
نايتروجن په طبيعت کې په أزاده توگه په لويه پيمانه شتون لري. د اتموسفير  
٧٥،٥%  کتله او ٧٨% حجم يې جوړ کړى دى. په ترکيبي ډول د پروتېنو 
په جوړښــت او په ځانگړي ډول په غوښــې، هگيو، کبانو، خيدکو، لوبيا او 

نورو کې برخه لري. د انسان د بدن ٣%  کتله يې جوړه کړې ده.  
نايتروجن بې رنگه، بې بويه او بې خونده گاز دى، په اوبو کې لږ مقدار حل 
 -209.8oC   195- کې مايــع او پهoC  او لــه هــوا څخه ســپک دى. په

جب

)١٣-٤( شکل: د نايتروجن 
ځاى په دوراني جدول کې

کــې په جامد بدليږي. د نايتروجن کيميــاوي فعاليت لږدي نو ځکه يونانيانو 
)Azote( ازوت يا ټنبل گاز بللى دى. د تودوخې په  25oC کې له مگنيزيم 

سره تعامل کوي او مگنيزيم نايترايد جوړوي:
 )s(NMg)g(N)s(Mg3 232 →+

	            مگنيزيم نايترايد                    نايتروجن   +    مگنيزيم

د زيات فشــار او زياتې تودوخي په شــتون کې د هايدروجن گاز ســره تعامل 
کــوي او د امونيــا گاز جــوړوي. د امونيا گاز د ســړوونکې مــادې په توگه په 

يخچالونو کې کارول کيږي.

د نايتروجــن لــه مهمو مرکباتو څخه کيمياوي ســرې، د ښــورې تيزاب اود 
ســپينو زرو نايتريت )ســلور نايتريت( دي چې په کرنــه او صنعت کې زيات 
ارزښت لري. د يوه جريب ځمکې د پاسه په اتموسفير)هوا( کې١٦٠٠٠ ټنه 

نايتروجن شتون لري.

+  نايتروجن 	     امونيم نايترايت           اوبه 	
4 2 2 2NH NO )s) N )g) 2H O)g)→ +

)١٤-٤( شکل: د نايتروجن 
لرونکي لوښي

      امونيا                                      نايتروجن     +   هايدروجن

3 2 2 32H )g) N )g) 2NH )g)+ →کتلست فشار او زياته تودوخه

د نايتروجن لاس ته راوړل
پوهيــږئ چې د هــوا زياته حجمي برخه نايتروجــن جوړه کړې ده، نو ځکه يې له هوا څخه په داســې 
 ٣
  ٤ توگه لاس ته راوړي چې هوا د زيات فشار او سړولو په پايله کې په مايع بدلوي، په دې چې د هوا 

١ برخه له اکســيجن څخه جوړه شــوې ده. نايتروجن له اکسيجن څخه ژر په 
  ٥ برخه له نايتروجن او 

اېشــېدو راځي او له هوا څخه جلا کېږي، يا په بله وينا د مايع هوا له تدريجي تقطير څخه نايتروجن په 
لاس راوړي.

د امونيم نايترايت له تجزيې څخه هم نايتروجن په لاس راوړي. 

د نايتروجن کارول

دکيميــاوي ســرې د لاس ته راوړلو لپاره د هوا له نايتروجن څخه اســتفاده کيــږي. دا عنصر  د نباتاتو د 
غذايــي مــوادو له مهمو توکو څخه دي. دنايتروجن مرکبات په ځانگړې توگه د ښــورې تيزاب  د باروتو 
او چاوديدونکــو توکــو په جوړولو کې کارول کېږي. د ســپينو زرو نايتريت په عکاســۍ او مايع امونيا په 

يخچالونو کې دسړولو )د تودوخې جذبولو( لپاره کاروي.
په صنعت کې له امونيا څخه يوريا لاس ته راوړي او يوريا کيمياوي سره ده.

کاربن
کاربن په طبيعت کې په أزاد او ترکيبي ډول پيدا کيږي. د انسان د بدن ١٨% کتله يې جوړه کړې ده. 

)١٦-٤( شکل: د کاربن ځاى په دوراني جدول کې

)١٥-٤( شکل: الماس، يو ډول کاربن دى

کاربن په أزاده توگه په دريو شکلو پيدا کېږي:
١- سکاره ٢- گرافيت ٣- الماس

ســکاره: بې شــکله کاربن د نباتاتو له سوځيدنې څخه چې پوره اکســيجن ورته و نه رسيږي، لاس ته 
راوړي، يا کله چې نباتات د ځمکې تر طبقاتو لاندې واقع شي د وخت په تېرېدو سره په سکرو بدليږي 

چې د ډبرو سکاره يې هم بولي.

گرافيت: ټاکلي شکل لرونکى کاربن دى چې د پنسلونو په جوړولو کې کارول کېږي. 

الماس: هغه کاربن چې ټاکلى شکل او د کلکوالي لوړه درجه لري، هيڅ شي يې توږلى نه شي.
الماس په بيلا بيلو رنگونو پيدا کيږي چې بې رنگه يې قيمتي وي.

د کاربــن مرکبونــه په دوه ډولــه دي: عضوي او غير عضوي. عضوي مرکبونه يــې ډير زيات دي چې له 
څوارلــس   ميليونــو څخه هم تير دي؛ لکه: ميتان، الکول، تيــل او نور. له غير عضوي مرکبونو څخه 

کاربن ډاي اکسايد، د چونې ډبره، مرمر او نور د يادونې وړ دي.

)١٧-٤(شــکل: د کاربــن مختلف حالتونه 
له ښــي خوا څخــه په ترتيب ســره الماس، 

گرافيت او سکاره دى

             اضافي معلومات 

د کاربن له مرکباتو څخه يو هم کاربن مونو اکسايد  )CO( دى چې د سکرو د سوځيدو او تازه کيدو په وخت 
کې جوړيږي. همدا ډول که په زنگ وهلي منقل او زنگ وهلې بخارۍ کې اور بل کړو نو هم د کاربن مونو 

اکسايد گاز جوړيږي، کله چې دا   گاز تنفس شي د وينې بهير ته ننوځي او د مړينې لامل گرځي.
په پخوا زمانو کې د دې زهرې گاز د تنفس له کبله په نړۍ کې ډيرو خلکو خپل ژوند له لاسه ورکاوه. له 
دې کبله د سکرو د تازه کولو او سوځولو په وخت کې منځ ته راغلى گازونه بايد له  خونې څخه ووېستل 

شي.

                فعاليت
د کاربن د دريو شکلونو د کلکوالي پرتله کول

د اړتيا وړ لوازم او مواد:يوه ټوټه د ډبرو سکاره، يوه ټوټه د لرگيو سکاره، يو ښيښه بر، يوه ټوټه د پنسل تورکي او څلور 
ټوټې ښيښه.

کړنــار:زده کوونکــي دې په څلورو ډلو وويشــل شــي او هرې ډلې ته دې د موادو نمونې ورکړل شــي. هــره نمونه دې لمس 
کړي،  ښيښــه بر پر ښيښــه راکاږئ او د خط )ګرول( اثر په ښيښــه وگوري، د کړنې پايله دې د هرې ډلې د استازي په واسطه بيان 

او تبصره دې پرې وشي. 

کاربن د تودوخې په موجوديت کې له فلزاتو او غير فلزاتو ســره تعامل کوي، همدا ډول د فلزاتو له اکســايدونو ســره هم تعامل 
کوي او اکسيجن ترې جلا کوي.

له کلســيم ســره تعامل: د تودوخې په موجوديت کې کاربن له کلســيم سره تعامل کوي، کلسيم کاربايد جوړوي. له کلسيم 
کاربايد څخه په ليم کولو کې کار اخيستل کېږي:

کليسم کاربايد                         کاربن   +   کلسيم

له اکسيجن سره تعامل:  د اکسيجن په موجوديت کې کاربن سوځي، انرژي )تودوخه( او کاربن ډاي اکسايد جوړوي.

                                               كاربن ډاي اكسايد               اكسيجن  +  كاربن
د فلزاتو له اکســايدونو ســره تعامل: د اوسپنې د تصفيې په فابريکه کې د ډبرو سکاره کارول کيږي، اوسپنه له اکسيجن 

څخه جلا او ارجاع کېږي:

	                   کاربن ډاي اکسايد  +  اوسپنه	        کاربن	  +  اوسپنې )III( اکسايد

2Ca(s) 2C(s) CaC (s)+ →

2 2C(s) O (g) CO (g)+ →

2 3 22Fe O (s) 3C(s) 4Fe(s) 3CO (g)+ → +

+E

د کاربن لاسته راوړل
په لويه پيمانه په کانونو کې خالص کاربن )د ډبرو ســکاره( شــته، هغه راکاږي او په نېغه توگه يې کاروي. 
بله ســرچينه يې د لرگيو نابشــپړ سوځيدل دي چې دې ډول کاربن ته د لرگيو سکاره وايي. له دې کبله د 

کاربن لابراتواري لاس ته راوړنې ته اړتيا نه پيدا کېږي.

د کاربن کارول
کاربن د سون مادې په بڼه د کورونو گرمولو، د فلزونو تصفيه کولو او د رنگونو جذبولو لپاره په کارخانو کې )د 

دې موخې لپاره د هډوکو له سوځولو څخه سکاره جوړوي( کارول کېږي.
کلک شکل يې )الماس( په گاڼو او ارزان قيمته الماس د ښيښه بر او د تونل ايستلو وسايلو په څوکو کې کارول 
کېږي. د پنسل په جوړلو کې له گرافيت څخه کاراخلي. ٩٩% خالص گرافيت د هستوي انرژي په توليدولو 

کې استعمالوي.

)١٨-٤( شکل: په هېواد کې د ډبرو سکرو يو کان



 71  

د څلورم څپرکي لنډيز

 هايدروجـ�ن )H2( ، اكسـ�يجن )O2( ، نايتروجـ�ن )N2( او كاربـ�ن )C(  هغــه عنصرونه دي چې د 
انسانانو په ژوند کې ډير ارزښت لري.

 هايدروجن د مايع غوړيو په جامدولو کې کارول کېږي.
کاربن د سکرو، گرافيتو او الماسو په دريو بڼو پيدا کېږي.

 له اکسيجن څخه پرته ژوند ممکن نه دى.
 مواد له اکسيجن پرته نه سوځي.

 د نن ورځې په صنعت کې کاربن زيات ارزښت لري.
 نباتات له نايتروجن پرته ژوند نه شي کولاي.

د څلورم څپرکي پوښتنې

لاندې پوښتنو ته بشپړ ځوابونه ورکړئ.
١ ـ د هايدروجن او نايتروجن له تعامل څخه کومه ماده لاس ته راځي؟ او هغه ماده د څه لپاره کارول کېږي؟

٢ ـ د اکسيجن ونډه د حيواناتو او نباتاتو په تنفس کې واضح کړئ.
٣ ـ له هوا څخه په څه ډول نايتروجن لاس ته راځي؟

٤ ـ کاربن په څو بڼو پيدا کيږئ؟
٥ ـ د اکسيجن او فلزي سوديم د تعامل معادله وليکئ.

تش ځايونه ډک کړئ.
٦ ـ هايدروجن د ....................... او ....................... تيزابو د تعامل څخه تر لاسه کوي.
٧ ـ اکسيجن د ....................... مالگې او ...................... له تعامل څخه په لاس راوړي.

٨ حيوانات ....................... تنفس کوي.
٩ ـ نايتروجن له هايدروجن سره د فشار، کتلست او تودوخې په شتون کې ....................... جوړوي.

١٠ ـ کلک کاربن د ....................... په نوم يادېږي.
١١- په صنعت کې له امونيا څخه ....................... جوړوي او ....................... يوه کيمياوي سره ده.

د هر سم مطلب په پاى کې د )س( او نا  سم مطلب په پاى کې د )نا( توري وليکئ.
) ١٢- هايدورجن له هوا نه سپک دى. )	

) ١٣- هايدروجن د فلزونو له اکسايدونو څخه د فلزاتو د جلا کولو لپاره هم کارول کيږي.   )	
) 		 ١٤- اکسيجن يوازې په أزاد حالت پيدا کېږي. )

١٥- که هايدروجن پر اکسايد تجزيه شي هايدروجن په لاس راځي )	               (
١٦- د هوا نيمايي برخه نايتروجن جوړه کړې ده. )	     (

)     	( ١٧- له امونيم نايترايت څخه نايتروجن په لاس راوړي.	
١٨-د پنسل تورکې له فلزونو څخه دى. )	      (

)   		 ١٩- د فلزونو کاربايدونه د کاربن له مرکبونو څخه دي. )

په لاندې څو ځوابه پوښتنو کې يوازې سم ځواب په گوته کړئ.
٢٠ ـ د جستو او مالگې تيزابو د تعامل محصول:

ب( ZnH2+ Cl2 دي الف( ZnCl2 + H2 دي                 	
د( دا ټول دي ج( Zn + H + Cl دي                   	

٢١ ـ د هايدروجن او نايتروجن د تعامل لپاره کوم شرايط ضروري دي؟
ب( فشار الف( تودوخه                            	

د( حرارت او کتلست ج( فشار، حرارت او کتلست        	
٢٢ ـ د اکسيجن د پيژندلو په تجربو کې ولې مړشوي اور بيا بلېږي؟

الف( د دې لپاره چې اکسيجن سوځي  
ب( د سوځيدو لپاره اکسيجن ضروري دي

ج( ځکه چې اکسيجن اور وژني 
د( د الف ځواب سم دي

٢٣  د باروتو په جوړولو کې د لاندې کومو عناصرو مرکبات په کاروړل کيږي؟
ب( د نايتروجن مرکبات الف( هايدروجن                          	

د( كاربن ج( اكسيجن                             	
٢٤ ـ  کومه ماده د کورونو په تودولو کې کاروي؟

ب( اكسيجن الف( كاربن                               	
د( نايتروجن ج( هايدروجن                           	

٢٥ ـ د لرگيو نيمگړي سوځيدلو څخه .......... لاسته راځي.
ب( دلرگيو سکاره 			  الف( گرافيت

د( تورکى 			  ج( د ډبرو سکاره
د پوښتنې نمره د اړوند ځواب تر مخې لېنديو کې وليکئ.

پوښتنې                                                                         
٢٦- د امونيا فورمول دى.

٢٧- هايدروجن نظر نورو گازونو ته .......... دى.
٢٨- پرستلي پيژندلي دى.

ځوابونه
)       ( اكسيجن

)       ( الماس
14 )       (

٢٩- د اکسيجن او سلفر له تعامل څخه د ............ گاز جوړېږي.
٣٠- امونيم نايترايت دى. 

٣١- د نايتروجن اتومي کتله ......... ده.
٣٢- د کاربن ډير مهم مرکب د ځمکې په چاپيره هوا کې عبارت دى له....

٣٣- هغه کاربن چې په گاڼو کې کارول کيږي ................. بولي.
٣٤- ................ يو عضوي مرکب دى.

NH4NO2 )       (
SO2  )       (
NH3)      (

)      ( متان
CO2 )      (
)      ( سپک

NaOH )       (

